
Ўрганиш ишлари 17-сонли мактаб биносини капитал 
таъмирдан чиқариш ва 480 ўринли қўшимча бино қуриш 
объектидан бошланди. Мониторинг давомида эшик ўр-
натиш ва пардозлаш ишларида бир қатор камчиликлар 
мавжудлиги аниқланди. Шунингдек, “Ибрат” МФЙдаги 
26-сонли мактабни реконструкция қилиш объекти ўрга-
нилганда, объект паспорти белгиланган талабларга жавоб 
бермаслиги, ишлар тоза бажарилмаётгани қаттиқ эъти-
розга сабаб бўлди. 

Вазир ўринбосари томонидан масъулларга ҳар иккала 
мактаб қурилишида аниқланган  муаммоларни тезкорлик 
билан ҳал этиш ва уларни белгиланган муддатда сифатли 
тарзда топшириш талаби қўйилди.

Шунингдек, вазири ўринбосари Тоир Aлиматов Тош-

кент вилоятида ҳам бўлиб, ижтимоий соҳа объектларида 
сифат кўрсаткичларини ўрганди. Хусусан, Зангиота ту-
манидаги 390 ўринга мўлжаллаб қурилаётган 27-сонли 
умумий ўрта таълим мактаби биноси кўздан кечирилди. 
Мазкур объектда умумий ҳолат қониқарли. Вазир ўринбо-
сари барча камчиликларни таҳлил қилиб, мутасаддиларга 
кечиктириб бўлмайдиган вазифаларни топширди. 

Чиноз тумани “Яхши ният” МФЙдаги 9-сонли 180 ўрин-
га мўлжалланган мактабгача таълим ташкилоти қурилиши 
ўрганилганда, объектда зинапоя панжаралари ва эшик 
ўрнатишда хатоликлар яққол кўзга ташланди. Шунингдек, 
қурилиш талаб ва меъёрларига амал қилинмагани, шош-
ма-шошарлик билан ишлар олиб борилаётгани танқид қи-
линди. “Йўл тушди” МФЙдаги 9-сонли мактаб ҳам диққат 
билан ўрганилди. Aҳвол жуда ёмонлиги боис жойида масъ-
улларга кечиктириб бўлмайдиган вазифалар белгиланди. 
Ишни самарали ташкил этиш орқали қурилиш ишларини 
тезлаштириш юзасидан қатъий топшириқлар берилди. 
Объект масъулларига қурилиш маданияти ва хавфсизлик 
техникаси қоидаларига амал қилиш ҳамда биноларни ўз 
вақтида, сифатли топшириш зарурлиги яна бир карра ту-
шунтирилди.

Булардан ташқари, Тоир Aлиматов бошчилигида-
ги ишчи гуруҳ Тошкент вилоятининг Чирчиқ шаҳридаги 
ижтимоий соҳа объектларини ҳам ўрганди. Хусусан, “Нур” 
МФЙдаги 400 ўринга мўлжалланган 8-сонли мактабни 
реконструкция қилиш ва янги спорт залини қуриш жа-
раёнлари кўздан кечирилди. Мониторинг давомида қу-
рилиш материалларининг сифати ҳам ўрганилиб, объект 
лойиҳаси белгиланган талаблар асосида қилинмагани 
боис масъулларга жойида тегишли кўрсатмалар берилди. 
Хусусан, ишчиларнинг хавфсизлиги ҳамда яшаш шарт-ша-
роитларига эътибор қаратиш кераклиги юзасидан тушун-
тириш ишлари олиб борилди. 

Ўрганиш ишлари Паркент туманида давом этди. Хусу-
сан, “Олмазор” МФЙ ҳудудидаги 44-сонли мактабни ре-
конструкция қилиш объекти кўриб чиқилди. “Инфратузил-
мани ривожлантириш инжиниринг компанияси” давлат 
муассасаси буюртмачилигида қурилаётган мактаб фой-
даланишга деярли тайёр. Шу боис, мутасаддиларга мак-
табни ўз вақтида ҳужжатларини тайёрлаб, сифатли тарзда 
фойдаланишга топшириш талаби қўйилди.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ ВАЗИРЛИГИДА

Амалий семинар ташкил этилди

Иқтисодиёт ва молия вазирлиги то-
монидан Қурилиш ва уй-жой коммунал 
хўжалиги вазирлиги, Макроиқтисодий ва 
ҳудудий тадқиқотлар институти, Герма-
ния халқаро ҳамкорлик жамияти билан 
биргаликда ўтказилган амалий семинар-
да Қорақалпоғистон Республикаси Ва-
зирлар Кенгаши, Бухоро, Жиззах, Навоий, 
Наманган, Тошкент ва Хоразм вилоятлари 
ҳокимликлари ҳузуридаги Мастер-режа-

ларни ишлаб чиқиш ва амалга ошириш 
бўйича Лойиҳа офислари ходимлари 
иштирок этдилар. Шунингдек, архитекту-
ра, дизайн ва ҳудудларни ривожлантириш 
йўналишида илғор тажрибага эга хори-
жий ҳамда маҳаллий компаниялар вакил-
лари ҳам қатнашдилар.

Семинарнинг биринчи кунида мас-
тер-режаларнинг ҳудудларни ривож-
лантиришдаги роли, ишлаб чиқиш, ке-

лишиш ва тасдиқлаш тартиби, Лойиҳа 
офисларининг вазифалари тўғрисида 
маълумот берилди. Республика ҳудудла-
рида ишлаб чиқилган ва ишлаб чиқила-
ётган мастер-режалар бўйича тақдимот 
ҳамда муҳокамалар бўлиб ўтди. Жумла-
дан, Туркиянинг “Studio Vertebra”, “Sigma 
Tashkent” ҳамда “Bloom Arch” лойиҳа ком-
паниялари томонидан креатив ёндашув-
лар асосида ишлаб чиқилган ҳудудлар-
нинг иқтисодий салоҳияти ва “драйвер” 
йўналишларини рўёбга чиқаришга қара-
тилган мастер-режалар тақдимоти кўпчи-
ликда қизиқиш уйғотди. 

Шу билан бирга, Макроиқтисодий ва 
ҳудудий тадқиқотлар институти вакилла-
ри комплекс ривожлантириш мастер-ре-

жаларини ишлаб чиқиш, “O‘zshaharsozlik 
LITI” ДМ бош лойиҳа институти масъул хо-
димлари томонидан мастер-режаларни 
ишлаб чиқиш харажатларини ҳисоблаш, 
Давлат активларини бошқариш агентлиги 
масъул ходимлари йўл бўйи мастер-ре-
жаларини ишлаб чиқишда Лойиҳа офис-
ларининг вазифалари бўйича тушунти-
ришлар берилди.

Бундан ташқари, семинар давоми-
да урбанизация жараёнларини жадал-
лаштириш, йўлбўйи инфратузилмасини 
ривожлантириш ва туризм масканлари-
ни ташкил этишга қаратилган мастер-ре-
жаларни ишлаб чиқиш ҳамда амалга 
ошириш бўйича ҳам тақдимотлар ўтка-
зилди.

Муҳандислар 
Қамбарота 

ГЭС-1 қурилиш 
майдонида

Қирғизистон Республикасининг 
Жалолобод вилоятидаги 
Қамбарота ГЭС-1 қурилиш 
майдонида “O‘ZGASHKLITI” 
муҳандислари томонидан 
муҳандислик-геодезия, 
топография ишлари ҳамда 
замонавий учувчисиз учиш 
қурилмаларидан фойдаланган 
ҳолда (ЛИДAР) аэротопохарита 
ва жойнинг 3D модели юқори 
сифатда яратилди. 

“O‘zshaharsozlik LITI” ДМда вилоятлар ҳокимликлари 
ҳузурида ташкил этилган Мастер-режаларни ишлаб чиқиш 
ва амалга ошириш бўйича Лойиҳа офислари ходимлари учун 
амалий семинарнинг иккинчи босқичи ташкил этилди.

ИЖТИМОИЙ СОҲА ОБЪЕКТЛАРИ 
ЎРГАНИЛДИ

Қурилиш ва уй-жой коммунал хўжалиги 
вазири ўринбосари Тоир Aлиматов 
Тошкент туманидаги ижтимоий соҳа 
объектларини ўрганди. 

Ишлар мураккаб баланд тоғ шароитларида 
Қирғизистон Республикаси Энергетика вазир-
лиги ва “Гидропроект” лойиҳа-қидирув инсти-
тути ҳамкорлигида олиб борилди.

ҚОРАҚАЛПОҒИСТОНДАГИ 
ИМКОНИЯТЛАРНИ  

ИШГА СОЛИШ 
ҲУДУДНИНГ  

ЖАДАЛ ТАРАҚҚИЁТИНИ 
ТАЪМИНЛАЙДИ

Бу йил Қорақалпоғистон учун ба-
ракали келди, дейиш мумкин. Янги 
саноат корхоналари, туризм маскан-
лари, энергетика қувватлари, IT-парк 
ишга туширилди. Қорақалпоғистонни 
Хоразм билан боғлайдиган 423 метр-
ли янги автомобиль ва темир йўл кўп-
риги очилди. Бу орқали юк ва йўлов-
чи ташиш масофаси 180 километрга 
қисқарди.

323 миллион доллар ҳисобига ян-
гитдан қурилган “Қўнғирот – Бейнов” 
автомобиль йўлининг 240 километр 
қисми фойдаланишга топширилди. 
Шунинг ўзи транзит ва бошқа хизмат-
лар ҳажми йилига 200 миллион дол-
ларга ошишига замин яратади. Яқин-
да 196 километрли “Мискин – Нукус” 
темир йўлини электрлаштириш ишла-
ри ҳам бошланади.

Ҳудудда саноат, тадбиркорлик ва 
инфратузилма соҳаларида 50 дан ор-
тиқ имтиёз ва енгилликлар берилган. 
Хусусан, инвестиция лойиҳалари учун 
тўғридан-тўғри ер ажратиш ҳуқуқи 
фақат Қорақалпоғистонда жорий қи-
линган.

Ўзбекистон Президентининг тад-
биркорлар билан очиқ мулоқоти бу 
йил Нукусда ўтказилиб, ҳудуднинг са-
лоҳияти кўрсатиб берилди. Чет эллик 
инвестор ва мутахассислар ҳам у ерда 
даромад топиш учун катта имконият-
лар пайдо бўлганини айтаяпти.

Масалан, мавжуд иқтисодий са-
лоҳият комплекс таҳлил қилиниб, 
қиш лоқ хўжалиги, туризм ва хизмат-
лар соҳасида 2,5 миллиард долларлик 
имкониятлар аниқланган.

Ҳозир 87 минг гектар пахтадан 
ўртача 28 центнер ҳосил олинаяпти, 
10 та туманда рентабеллик паст. Экс-
пертлар бундай кам ҳосилли пахта 
майдонларини қисқартириб, ўрнига 
чорва озуқаси ва кунжут экишни тав-
сия қилмоқда. Озуқабоп экинлар ҳи-
собига 6,5 триллион сўмлик гўшт ва 
сут етиштириш, кунжутдан экспортни 
500 миллион долларга кўпайтириш 
мумкинлиги ҳисоб-китоб қилинган. Бу 
орқали анча сув ҳам иқтисод бўлади.

Шунингдек, Мўйноқнинг ўзида 
камида 1 миллиард долларлик туризм 
лойиҳалари учун салоҳият бор. Яхлит 
мажмуаларни ишга тушириб, 1 милли-
он сайёҳга хизмат кўрсатиш ва 5 минг 
аҳолини даромадли қилиш мумкин.

Этно ва экотуризм бўйича ҳам им-
кониятлар тўла ишга солинмай туриб-
ди. И. Савицкий номидаги Қорақал-
поқ давлат санъат музейи, “Чилпиқ” 
ёдгорлиги, Аёз қалъа, Тупроқ қалъа 
каби 200 дан зиёд диққатга сазовор 
жойлар бор. Бу ҳам 3 миллион турист-
ни жалб этиб, бир неча кун айланти-
риш учун дастур бўла олади.

Шундай имкониятлари бўлган рес-
публиканинг мутасаддилари, туман 
ҳокимлари  вазифасига шахсий масъу-
лиятини ошириши зарурлиги кўрсатиб 
ўтилди. Тадбиркорларга ҳудуд сало-
ҳиятини кўрсатиб, лойиҳа таклиф қи-
лиш, бизнесга кўмакчи бўлиш керак. 
Ана шунда, янги-янги иш ўринлари, 
қўшилган қиймат ва экспорт бўлади, 
одамларнинг даромади кўпаяди.

Йиғилишда Қорақалпоғистон Рес-
публикаси Жўқорғи Кенгеси Раиси 
шу каби имкониятларни ишга солиш, 

инвестиция ва иш ўринларини кўпай-
тириш бўйича режаларини тақдимот 
қилди.

Давлатимиз раҳбари уларнинг 
таркибига эътибор қаратди. Хусу-
сан, келаси йил учун режа қилинган 
3,1  миллиард доллар инвестициянинг 
бор-йўғи 500 миллион доллари ҳуду-
дий лойиҳаларга тўғри келади.

Шу боис туманлардаги ҳамма им-
кониятларни сафарбар қилиб, бу 
нисбатни кўпайтириш кераклиги таъ-
кидланди. Бунинг учун қўшимча 1 мил-
лиард долларлик ҳудудий лойиҳа-
лар шакллантирилиб, 120 та корхона 
ишга туширилади. Экспорт миқдори 
500 миллион долларга етказилади.

85 та йирик корхона тўлиқ қувват-
га олиб чиқилади. Шунингдек, янги 
корхоналар, савдо ва сервис майдон-
лари ташкил этилиб, 150 минг одам-
нинг бандлиги таъминланади. Нати-
жада ишсизлик даражаси 5,4 фоизга 
тушади. 20 минг эҳтиёжманд оилага 
даромад манбаи яратилиб, камбағал-
ликни 7,6 фоизга камайтириш чорала-
ри кўрилади.

Ҳозирги кунда Қорақалпоғистон-
да 1 гигаваттли шамол электр стан-
цияси қурилаяпти. Жами 9,3 гигаватт-
ли шундай станциялар қуриш бўйича 
лойиҳалар бошланаяпти. Бу – йилига 
33 миллиард киловатт соат электр 
энергияси, дегани. Табиий газ бўйича 
ҳам қулайлик кўп.

Шунинг учун металлургия, кимё, 
қурилиш материаллари каби тар-
моқлардаги кўп энергия талаб қила-
диган йирик лойиҳаларни Қорақал-
поғистонда жойлаштириш зарурлиги 
кўрсатиб ўтилди.

Қишлоқ хўжалигида ҳам самара-
дорликни ошириш зарур. Суғорила-
диган ерларда жами 3 минг гектар 
саноатлашган боғ ва токзор барпо 
қилинади. 31 минг гектарда кунжут, 
22 минг гектарда мош экиб, экспортга 
йўналтирилади. 30 минг гектарда қи-
зилмия экиш бўйича уч йиллик дастур 
ишлаб чиқилади.

Булар Қорақалпоғистондаги им-
кониятларнинг айримлари, холос. 
Уларни самарали ишга солиш ҳудуд-
нинг жадал тараққиётини таъминлай-
ди.

Шу боис Қорақалпоғистонда 3 та 
асосий йўналишни –   қишлоқ хўжа-
лиги, саноат ва туризмни ривожлан-
тириш бўйича лойиҳа офиси ташкил 
этилади. Мазкур тузилма ҳар бир ту-
маннинг ўсиш нуқталарини таҳлил 
қилиб, қандай экинларни етиштириш, 
ердан даромадни кўпайтиришга ёр-
дам беради. Хомашё ва қишлоқ хўжа-
лиги маҳсулотларини қайта ишлаш 
бўйича лойиҳалар тайёрлаб, ҳоким-
ларга етказади. Янги туризм йўналиш-
ларини очиш ва уларга инфратузилма 
олиб бориш бўйича таклифлар ишлаб 
чиқади.

Мутасаддиларга инвестиция ло-
йиҳаларининг бориши, бандлик ва 
экспорт режалари таъминланишини 
алоҳида назорат қилиш бўйича кўр-
сатмалар берилди. Нуфузли хорижий 
экспертларни жалб қилиб, ҳар бир 
туманни ривожлантириш стратегия-
сини ишлаб чиқиш топширилди.

ЎзА.

Президент Шавкат Мирзиёев 23 декабрь куни 
Қорақалпоғистон Республикасида қўшимча 
имкониятларни ишга солиш, инвестицияни 
кўпайтириш ва аҳоли бандлигини ошириш 
бўйича 2025 йилдаги устувор вазифалар 

юзасидан йиғилиш ўтказди.

Институтнинг асосий мақсади – мил-
лий ва халқаро даражада замонавий 
талаб ва эҳтиёжларга мос келадиган, 
юқори малакали мутахассислар тайёр-
лаш ҳамда мавжудларининг салоҳиятини 
янада ошириш орқали ҳар уч йилда бир 
маротаба уларнинг фаолиятини серти-
фикатлаб боришдан иборатдир.

2024 йилда институтимиз томони-
дан белгиланган режа ва мақсадларни 
амалга оширишга муваффақ бўлдик. 
Ўзбекистон Республикаси Президенти-
нинг “2023 – 2027 йилларда аҳоли пункт-
ларининг шаҳарсозлик ҳужжатларини 
ишлаб чиқиш дастурларини тасдиқлаш 
чора-тадбирлари тўғрисида”ги ПҚ-299-
сон қарорининг 15-банди, шунингдек, 
Вазирлар Маҳкамасининг 2023 йил 14 
ноябрдаги тегишли топшириғи асосида 
“Шаҳарсозлик” йўналиши бўйича таш-
киллаштирилган малака ошириш кур-
сида 373 нафар Қорақалпоғистон Рес-
публикаси Вазирлар кенгаши раиси нинг, 
вилоятлар, Тошкент шаҳар ҳамда туман 
(шаҳар) ҳокимларининг қурилиш комму-
никациялар, коммунал хўжалик, эколо-
гия ва кўкаламзорлаштириш масалалари 
бўйича ўринбосарлари ҳамда ҳудудий 
ташкилотлар раҳбарларининг малакаси 
оширилди. 

Ўзбекистон Республикаси Президен-
ти ҳузуридаги Ижтимоий ҳимоя миллий 
агентлиги, Қурилиш ва уй жой коммунал 
хўжалиги вазирлиги ҳамда Жаҳон банки-
нинг Ўзбекистондаги ваколатхонаси ҳам-
корлигида “Ногиронлиги бўлган шахслар 
учун тўсиқсиз муҳит яратиш” ўқув курси 
бўйича 540 нафар лойиҳачи ва архитек-
тор ўқитилди. 

“Сейсмик изоляция қўллаш талабла-
ри ва амалиёти” ўқув курсининг ўқув жа-
раёни анъанавий таълим шаклида таш-

кил этилган бўлиб, машғулотлар юқори 
малакали профессор-ўқитувчилар, соҳа 
ташкилотларининг етакчи мутахассисла-
ри ҳамда хорижий мутахассислар томо-
нидан шакллантирилган. Мазкур йўна-
лиш бўйича 1-гуруҳда 19 нафар тингловчи 
ўқитилди ва кейинги гуруҳлар шакллан-
тирилмоқда. 

Ўзбекистон Республикаси Прези-
денти ҳузурида 2024 йил 23 сентябрь 
куни ўтказилган йиғилишнинг 42-сон 
баёни 7.6.1-бандига мувофиқ, қурилишда 
буюртмачи, лойиҳа ва пудрат ташкилот-
лари назоратчилари, экспертиза ташки-
лотлари ва ҳудудий инспекция масъул 
ходимлари учун “Қурилишда ҳажм усу-
лини жорий этиш” малака ошириш курси 
онлайн ва оффлайн шаклда ташкил эти-
либ, дастлабки мавсумда 140 нафар мута-
хассис ўқитилди.

Ўзбекистон Республикаси Прези-
дентининг 2023 йил 28 августдаги “Маъ-
мурий ислоҳотлар доирасида қурилиш 
ва уй-жой коммунал хўжалиги соҳасида 
Давлат бошқарувини самарали ташкил 
қилиш чора-тадбирлари тўғрисида”ги 
ПФ-151-сон Фармони, Ўзбекистон Рес-
публикаси Вазирлар Маҳкамасининг 
2023 йил 11 сентябрдаги “Шаҳарсозлик 
ва уй-жой коммунал хўжалиги соҳалари 
мутахассисларини сертификатлаш тизи-
мини жорий этиш тўғрисида”ги 460-сон-
ли қарорига асосан, шаҳарсозлик ва 
уй-жой коммунал хўжалиги соҳалари му-
тахассисларининг малакасини ошириш 
ва сертификатлаш тизими бўйича ўқув 
курсларида жами 6 минг нафардан зиёд 
мутахассислар малакаси оширилди. 

Булар, техник назоратни олиб бо-
рувчи, пудрат ташкилотларининг ички 
назоратини амалга оширувчи, лойиҳа 
ташкилотларининг муаллифлик назо-

ратини олиб борувчи мутахассислар, 
лойиҳа бош муҳандислари, лойиҳа бош 
архитекторлари,  эксперт ташкилотла-
ри экспертлари, кўп квартирали уйлар-
ни бошқариш органлари раҳбарлари, 
объектларда назорат ўлчовини амалга 
оширувчи, Қурилиш ва уй-жой комму-
нал хўжалиги соҳасида назорат қилиш 
ҳудудий инспекциялари инспекторлари, 
туман (шаҳар) ва вилоят архитекторла-
ридир. Шунингдек, ичимлик суви таъми-
ноти ва оқова сувларни чиқариб юбориш 
назорати, қурилиш объектларида давлат 
назорати (кўп квартирали уйларни бош-
қариш)ни олиб борувчи мутахассислар-
нинг ҳам малакалари оширилмоқда. 

Ҳозирга қадар Компетенцияни ри-
вожлантириш институтида жами 7020 
нафар тингловчи ўқитилди. Муваффақи-
ятли имтиҳон топширган тингловчилар-
га тегишли мутахассис сертификатлари 
тақдим этилди. 

Шу тариқа, 2024 йилдаги малака 
ошириш курси ўқув жараёнлари қури-
лиш, шаҳарсозлик ва коммунал хўжалик 
соҳаларидаги мутахассисларнинг про-
фессионал саводхонлигини ошириш 
ҳамда ихтисослашган билимларни янада 
мустаҳкамлашга қаратилган муҳим қадам 
бўлди.

Бир сўз билан айтганда, Компетенци-
яни ривожлантириш институти бугунги 
кунда нафақат таълим соҳасида, балки 
илмий-тадқиқот ва инновацион фаоли-
ятда ҳам юксак натижаларга эришаётган 
муассаса ҳисобланади. Институтнинг ке-
лажак режалари эса – янада юксак мақ-
садларни амалга оширишга хизмат қила-
ди. Улкан марралар ҳали олдинда!

Дарҳақиқат, якунига етаётган йил 
вилоятимиз қурилиш-бунёдкорлик 
соҳасида катта ўзгаришлар, ислоҳотлар 
йили бўлди. Жорий йилда вилоят миқё-
сида 11  617,0  млрд сўмлик қурилиш-пуд-
рат ишлари бажарилиб, ўсиш суръати 
109,0 фоизга етказилди. Жумладан, бюд-
жет ва марказлашган маблағлар ҳисоби-
дан 2 триллион 68 млрд сўм ажратилди. 
Бу 2016 йил билан солиштирганда, 6 
баробар кўп дегани. Биргина ижтимоий 
соҳа объектлари учун 2024 йилда 528 
млрд маблағ ажратилган бўлиб, 2016 
йилда 112 млрд сўм сарфланган. Умумий 
ҳисобда 1991 йилдан 2023 йилга қадар 
8 мингта квартира топширилган. Аҳоли-
нинг ўсиши ва уй-жойга талабнинг ор-
тиши, қолаверса, қурилиш соҳасининг 
кенг суръатда ривожланиши натижасида 
биргина жорий йилнинг ўзида бу рақам 7 
мингтага етган. Бу рақамлардан ҳам ти-
зимдаги ўсиш қай даражада юксалганини 
кўришимиз мумкин.  

Сўнгги йилларда, вилоятнинг ҳар бир 
ҳудудида кўп қаватли уйлар қурилиши 
жадал олиб борилмоқда. Хусусан 2023 
йилда 2300 та хонадон қуриб фойдала-
нишга топширилган бўлса, жорий йил 
давомида 5000 та хонадонни эгаларига 
топшириш белгиланган эди. Ҳозирга қа-
дар 4000 та хонадон топширилиб. яна 
1000 тасини ўз эгаларига етказиш режа-
лаштирилмоқда. 

Бугунги куннинг яна бир долзарб 
масаласи – энергия ресурсларидан оқи-
лона фойдаланишдир. Бу бўйича ҳам ви-
лоятда қатор ишлар амалга ошириляпти. 

Жорий йилда жами 4  778 та объектда 
45,46 МВт қуёш панели ўрнатилди. Жум-
ладан, 1262 та ижтимоий соҳа объекти ва 
давлат идораларида 16,6 МВт, 925 та тад-
биркорлик субъектида 19,4  МВт, 2  471 та 
аҳоли хонадонига 7,3 МВт ва 120 та кўп 
қаватли уй-жойлар том қисмига 2,16 МВт 
қуёш панеллари қўйилди. Аҳолини узлук-
сиз электр энергияси билан таъминлаш 
борасида 2024 йилда 7  та подстанция-
нинг қуввати оширилиб, 2 та 200 МВат-
лик подстанция қурилди. 

Шунингдек, йўл инфратузилмасини 
ривожлантириш борасида 2024  йил-
да Осиё тараққиёт банкининг 184,8 млн 
АҚШ долларилик кредит маблағлари ҳи-
собидан А-380 “Ғузор – Бухоро – Нукус–
Бейнеу” автомобиль йўлининг Бухоро ва 
Ромитан туманларидан ўтувчи 228-315 
километр (87  километр) қисмини замон 
талаблари асосида цемент-бетон қопла-
маси билан реконструкция қилиш ло-
йиҳаси якунланди. Ушбу банкнинг 207,2 
млн АҚШ долларлик маблағи ҳисобидан 
мазкур йўлнинг “Бухоро ва Когон шаҳар-
лари ҳамда Бухоро, Когон, Қоровулбозор 
туманларидан ўтувчи 150-228 километр 
(78 километр) қисмини реконструкция 
қилиш” лойиҳаси амалга ошириляпти. 

Булардан ташқари, маҳаллалар ин-
фратузилмасини ривожлантириш дасту-
ри доирасида жорий йилда вилоятга 94, 
5 млрд сўм маблағ ажратилган эди. Бу 
маблағлар ҳисобига 57 та объектда қу-
рилиш-таъмирлаш ишларини бажариш 
белгиланган бўлиб, ҳозирга қадар улар-
нинг 53 таси фойдаланишга топширилган. 

Қолган объектларда ҳам қурилиш ишлари 
якунига етиш арафасида.  Ижтимоий ва 
ишлаб чиқариш инфратузилмасини ри-
вожлантириш дастурига 1 трлн 5,4 млрд 
сўмлик 138 та объект киритилган. Шундан, 
112 таси янгидан бошланувчи ва 26 таси 
ўтган йилдан ўтувчи ҳисобланади, 83 та 
объект эса фойдаланишга топширилган. 

Шунингдек, архитектура-шаҳарсоз-
лик кенгаши томонидан фуқаролар му-
рожаатлари ҳам қабул қилиняпти. Вилоят 
бўйича 2023 йилда “Шаффоф қурилиш” 
миллий ахборот тизими орқали 1 909 та 
мурожаат қайд этилган бўлиб, шундан 
800 тасига белгиланган тартибда ижо-
бий хулоса берилган. Жорий йилда 2 356 
та мурожаат қайд этилиб, 778 тасига ижо-
бий хулоса берилган.

2025 йилда ҳам вилоятда кўплаб қу-
рилиш ва таъмирлаш ишлари бажарили-
ши режалаштирилган. Келаётган йилда 
ҳам аҳолига ижтимоий, маданий объект-
лар қуриш учун бир талай лойиҳаларни 
амалга ошириш кўзда тутилган. Жум-
ладан, 2025 йилда 6000 та хонадонни 
фойдаланишга топшириш дастурга кири-
тилган. Инвестиция дастури доирасида 
1,3  триллион  сўм маблағ ҳисобига 48  та 
объектда қуриш, реконструкция қилиш 
ва мукаммал таъмирлаш ишлари олиб 
борилади. Булардан 20 таси умумтаълим 
мактаблари, 1 таси ижод мактаби ҳамда 5 
таси мактабгача таълим муассасалари-
дир. Дастурга кўра, мазкур объектларни 
янгидан қуриш, реконструкция қилиш ва 
таъмирлаш белгиланган. Айни кунларда 
бу объектларнинг лойиҳа-смета ҳужжат-
лари ишлаб чиқилмоқда. 

Хулоса қилиб айтганда, 2025 йил-
да ҳам катта бунёдкорликларни амалга 
ошириш режалаштирилган. Ўйлаймизки, 
кўп минг сонли бухороликлар томонидан 
бу ўзгаришлар қувонч билан кутиб оли-
нади.

Хусусан, Хоразм вилоятида ҳам ўтаётган йилда кенг 
кўламдаги қурилиш ва бунёдкорликлар амалга оширил-
ди. Ҳозирда ҳам туман марказлари, шаҳар ва қишлоқлар-
да кўп қаватли уй-жойлар қурилиб, фойдаланишга топ-
ширилмоқда. Якунига етаётган 2024 йилда қанчадан 
қанча юртдошларимиз янги уйларга кўчиб ўтиб, ҳовли 
тўйлари қилишди. 

Ўзбекистон Республикаси Президентининг 2024 йил 
30  апрелдаги ПФ-70-сонли фармонига асосан, жорий 
йилда ҳудудларда замонавий архитектура кўринишига 
эга 100  мингта квартирадан иборат бўлган кўп қаватли 
уй-жойларни қуриш режалаштирилган. Бу дастурлар 
 доирасида Хоразм вилоятида ҳам жами 5 500  та хона-
донли 178  та уй-жой қурилиши белгиланган. Жумла-
дан, “Янги Ўзбекистон” массивларида 1 484  та хонадон-
ли 68  та, бош қа ҳудудларда 4  016  та хонадонли 110  та 
уй-жойлар қурилиши режага киритилган.

Шунингдек, аукцион савдолар орқали реализация 
қилинадиган “Янги Ўзбекистон” массивларида 1484  та 
хонадонли 68  та кўп қаватли уй-жойларни аукционга 
чиқариш учун ер участкалари “YERELEKTRON” авто-
матлаштирилган ахборот тизимига киритилиб, аукцион 
савдоларида ғолиблар аниқланди. Аукционда сотилган 
уйларнинг экспертиза хулосалари олиниб, Қурилиш ва 
уй-жой коммунал хўжалиги соҳасида назорат қилиш ин-
спекцияси томонидан рўйхатдан ўтказилган. Ҳисобот 
даврида мазкур уйларнинг 4856  та хонадондан иборат 
170 таси фойдаланишга топширилган. 

Шу жумладан, Урганч шаҳридаги “Ал-Хоразмий” 
 мажмуасида 5700 хонадонга мўлжалланган 139 та кўп 
қаватли уй қурилиши режалаштирилган эди. Ўтган 

2023  йилда 555 хонадондан иборат 29 та уй фойдала-
нишга топширилган бўлса, 2024 йилда 655 хонадонли 
21  та уй-жой қуриб битказилди. Ушбу мажмуада 45 та 
маҳаллий пудратчи билан биргаликда Россия, Туркия, 
Қозоғистон давлатларидан ҳам инвесторлар ҳам жалб 
қилинган бўлиб, ҳозирда қурилиш ишлари қизғин давом 
эттирилмоқда. 

Ижтимоий ва ишлаб чиқариш инфратузилмасини ри-
вожлантириш дастури бўйича Ўзбекистон Республикаси 
Президентининг 2023  йил 25  декабрдаги ПҚ-404-сон 
Қарори билан тасдиқланган манзилли рўйхатга асо-
сан, Хоразм вилоятидаги 93 та, шу жумладан, 22 та йил-
дан-йилга ўтувчи, 71 та янгитдан бошланувчи объектларга 
540 817 млн сўм ажратилган. Бундан ташқари, Вазирлар 
Маҳкамасининг Раёсат баёнлари билан 67 та объект қў-
шимча киритилган. Ҳозирда 59 та ижтимоий соҳа объек-
тида қурилиш-таъмирлаш ишлари амалга оширилмоқда. 
Шундан, 10  та соғлиқни сақлаш, 30  та умумтаълим мак-
таби, 13  та МТТ, 2  та спорт, 3 та маданият ва санъат, 1 та 
илм-фан, инновация ва бошқа соҳа объектлари 100 тани 
ташкил этмоқда. Дастурга киритилган объектларнинг 8 
тасига ер ажратиш қарорлари чиқарилди.

Шунингдек, 30 та умумтаълим мактаби объектига 183 
555 млн сўм, 13 та МТТга  49 011  млн сўм лимит ажратил-
ган бўлиб, шундан 26 та умумтаълим мактаби ва 8 та МТТ 
фойдаланишга топширилган. 

2024 йилда топширилиши белгиланган 114 та объ-
ектнинг 105 тасида қурилиш ишлари якунланиб, фой-
даланишга топширилган. Булардан ташқари, вилоятда 
“Ташаббусли бюджет” лойиҳаси доирасида 154 та лойиҳа 
аниқланган. Объектларнинг лойиҳа-смета ҳужжатлари 
ишлаб чиқилиб, экспертизадан ўтказилган ҳамда тендер 
савдоларига қўйилган. Бугунги кунда лойиҳаларнинг 
ҳаммаси фойдаланишга топширилди. 

Ортда қолаётган йилда вилоятимизда йирик мажмуа 
ишга туширилиш арафасида турибди. Бу – ўзида қадимий 
Хиванинг бутун салобати ва кўринишини акс эттирувчи 

“Arda Khiva” сайёҳлик мажмуасидир. Маз-
кур йўлдош шаҳарчанинг умумий ер май-
дони 24,5 гектарни ташкил қилади. “Arda 
Khiva” шаҳарчасида 5 та 810 ўринли меҳ-
монхона, 13 та меҳмон уйи, бир йўла 2000 
кишига хизмат кўрсатувчи очиқ ва 2000 
кишига хизмат кўрсатувчи ёпиқ аквапарк, 
аттракционлар, саҳна узунлиги 60 метр 
бўлган 3000 ўринли амфитеатр, бар-
ча қулайликларни ўз ичига олган соҳил 
бўйида сайр қилиш учун 4 километрли 
йўлаклар, 11 та ҳунарманд уйи, “Кўҳна Ур-
ганч” номидаги тарих музейи, мусиқали 
фаввора, 100 ўринли савдо растаси ва 30 
та савдо дўкони, “Шарқ бозори”да 200 та 
савдо растаси, 40 та дўкон, 9 та ресто-
ран, ва енгил тамадди учун шохобчалар, 

5 та кинотеатр ва концерт заллари, 2 километрлик қа-
йиқда сайр қилиш учун ариқлар, 1000 та автомашинага 
мўлжалланган автотураргоҳ, сув мототуризми, “Made in 
Uzbekiston” кўргазмалар павильони, заргарлик маркази 
савдо биноси ва бошқа қулайликлар мавжуд. 

Шаҳарчани электр энергия билан таъминловчи 10 
Мвт яшил энергия тригенератцияси  қурилмоқда. Бундан 
ташқари, 150 гектарлик “Ғовук” кўлини реконструкция 
қилиш ҳам режага киритилган. Ушбу лойиҳанинг умумий 
қиймати 1,1 трлн сўмни ташкил этади. Шаҳарча ишга ту-
шиши натижасида 2000 нафар киши иш билан таъмин-
ланиши кўзда тутилган.

Кириб келаётган 2025 йилда ҳам олдимизда кўплаб 
вазифалар турибди. Ҳозирда Ўзбекистон Республикаси 
Президентининг 2024  йил 30  апрелдаги ПФ-70-сонли 
фармонига асосан, Урганч туманида 28,8 гектар, Ҳазо-
расп туманида 14,50 гектар, Шовот туманида 25,3 гектар 
ер майдонида “Янги Ўзбекистон” массивлари ташкил 
қилиниб, қурилиш-монтаж ишлари бошлаб юборилди. 
Энди вилоятдаги бундай массивлар сони 7 тага етди.

Хабарингиз бор, Президентимиз Шавкат  Мирзиёев 
жорий йилнинг 22 ноябрь куни Хоразм вилоятини ижти-
моий-иқтисодий ривожлантиришнинг қўшимча чора- 
тадбирлари юзасидан йиғилиш ўтказган эди. Бунинг учун 
вилоятга келгуси йил 1,5 миллиард доллар инвестиция 
жалб этиш режалаштирилган. Бу кўплаб корхоналар, иш 
ўринлари ва турмуш фаровонлигига асос бўлади, дегани-
дир. 

Булардан ташқари, ижтимоий соҳада ҳам таклифлар 
кўп. Хусусан, сифатли таълимга эҳтиёж юқори. Шу боис, 
44 та мактаб ва боғчани таъмирлаш, давлат-хусусий ше-
риклик асосида янгиларини қуриш режалаштирилган. 
Шунингдек, Урганч, Боғот, Шовот ва Янгибозор туманида 
кўп тармоқли тиббиёт марказларини ташкил этиш мўл-
жалланган.

Демак, келгуси йил ҳам вилоятимизда катта бунёд-
корликлар йили бўлиши кутилмоқда.

Улкан марралар 
ҳали олдинда
Компетенцияни ривожлантириш институти замонавий 
ва инновацион таълим методологиялари орқали кадрлар 
малакасини ошириш ҳамда мутахассислар тайёрлаш билан 
шуғулланувчи олий таълим муассасасидир. 

Азамиддин ҚЎЛДАШЕВ,  
Компетенцияни ривожлантириш институти ректори. 

Соҳиб ЖУМАЕВ,  
Бухоро вилояти Қурилиш ва уй-жой коммунал  
хўжалиги бош бошқармаси бошлиғи. 

2024 йил –  
катта ўзгаришлар ва 
ислоҳотлар йили бўлди
Йилнинг охирлаб бораётгани корхона ва ташкилотларда 
сарҳисоб ҳамда келгуси йил режаларини 
мувофиқлаштириш палласи саналади. Айтиш жоизки, 
бу жараён Бухоро вилояти Қурилиш ва уй-жой коммунал 
хўжалиги бош бошқармаси ҳамда тизим ташкилотларини 
ҳам четлаб ўтгани йўқ. 

Якунланиб бораётган 2024 йилимиз 
мамлакатимизда бунёдкорликлар 
йили бўлди, десак асло янглишмаган 
бўламиз. Ҳақиқатан ҳам, юртимизнинг 
қай бир гўшасига борманг, осмонўпар 
бинолар қад ростлаётган, бир пайтлари 
ташландиқ бўлиб ётган ерларда 
“Янги Ўзбекистон” массивлари 
ташкил қилиниб, муҳташам ситилар 
бунёд этилаётганини кўряпмиз. Бу 
албатта, юртбошимиз бошчилигида 
халқимизни рози қилиш учун амалга 
оширилаётган саъй- ҳаракатларнинг 
ёрқин намунасидир. 

Музаффар КАЛАНДАРОВ,  
Хоразм вилоят Қурилиш ва уй-жой коммунал хўжалиги бош бошқарма бошлиғи в.б.б.

2025 йилда ҳам бизни  
улкан вазифалар кутяпти

Таъкидланишича, республикада 
4  427 та кўп квартирали уйда 11 428 та 
лифт мавжуд бўлиб, шулардан 11 070 таси 
одам ташишга, 358 таси эса юк ташишга 
мўлжалланган. Ушбу уй-жойлардаги 
эксплуатация муддатини ўтаб бўлган ва 
эскирган лифт ускуналарини Вазирлар 
Маҳкамасининг 2020 йил 12 июндаги 
“2021 – 2027 йилларда республикадаги 
кўп квартирали уйларнинг лифт уску-
наларини таъмирлаш ва янгилашга оид 
қўшимча чора-тадбирлар тўғрисида”-
ги 376-сонли қарорига асосан янгилаш 
ҳамда таъмирлаш ишлари олиб борил-
моқда. Тасдиқланган дастурларга асо-
сан, 2021–2023 йилларда 1 686 та лифт 
янгиланиб, 84 таси маҳаллий бюджет 
 маблағлари ҳисобидан таъмирланди.

Жорий йилда Тошкент шаҳрида 452 
та, Андижон вилоятида 3 та, Бухоро ви-
лоятида 2 та, Навоий вилоятида 29 та ва 
Самарқанд вилоятида 42 та жами 528 та 
лифт ускунасини 186 688,2 млн сўмлик 
маҳаллий бюджет  маблағлари ҳисо-
бидан янгилаш ишлари якунланмоқда. 
Шунингдек, кўп квартирали уйларда-
ги лифт ускуналаридан самарали ва 
хавфсиз фойдаланиш, уларни сақлаш 
билан боғлиқ муаммоларни бартараф 
этишнинг янги механизмларини жо-
рий қилиш, шунингдек, аҳолининг лифт 
ускуналарига нисбатан дахлдорлик 
ҳиссини ошириш мақсадида “Хавфсиз 
лифт” ягона идоралараро платформа-
си ишлаб чиқилди. Платформа ишга 
тушгандан сўнг республикадаги барча 
лифтларни реал вақт режимида мони-
торинг қилиб бориш ҳамда замонавий 
диспетчерлик хизмати кўрсатилиши 
йўлга қўйилади.

Келгуси йиллар давомида респуб-
ликадаги 2 001 та лифтни янгилаш 
ҳамда 382 тасини таъмирлаш ишлари 
олиб борилади. 

Маълум қилинишича, Саноат, ра-
диация ва ядро хавфсизлиги қўмитаси 
томонидан лифтларни ўрнатувчи ва таъ-
мирловчи ташкилотлар ходимлари учун 
қисқа муддатларда монтаж ишларидаги 
камчиликларни бартараф этиш, мон-
таж ишлари сифатига эътибор қаратиш, 
ўз муддатида давлат рўйхатига қўйиш, 
белгиланган тартибда фойдаланишга 
топшириш ишларини жадаллаштириш 
юзасидан ўқув профилактик семинар-
лар ташкил этилди. 

2024 йилнинг май-ноябрь ойла-
рида 727 дона импортдан келтирил-
ган лифтларни сертификатлаштириш 
бўйича аризалар келиб тушган бўлиб, 
шундан 288 дона лифтга 124 та сер-
тификат расмийлаштирилган. Қолган 
439 та импорт қилинган лифт техник 
регламент талабларига номувофиқ-
лиги сабабли сертификатлашга тақиқ 
қўйилган.

Эндиликда тайёр лифт маҳсулотла-
рининг сифати, хавфсизлиги, мувофиқ-
лигини баҳолаш ҳамда доимий ишла-
шини таъминлаш бўйича жавобгарлик 
уларни ўрнатувчи ташкилотларга юкла-
тилади. Бундан ташқари, дастлабки ва 
даврий техник кўрик тизими ҳам жорий 
этилади. Техник кўрикдан ўтказувчи 
ташкилотлар аккредитация тизими 
орқали назорат қилинади. Шунингдек, 
импорт қилинган лифт компонентла-
рининг (эҳтиёт қисмлари) мувофиқлиги 
алоҳида баҳоланиб, импорт қилиниши-
га рухсат берилади.

Лифтларнинг сифати ва 
хавфсизлигига 

уни ўрнатувчи ташкилот 
жавобгар бўлади

Муродбек ҲАЙДАРОВ,  “O‘zbekiston bunyodkori” мухбири.

Ахборот ва оммавий коммуникациялар агентлигида 
“Кўп квартирали уйлар ва аҳоли гавжум бўладиган 
бошқа объектларда лифтлардан фойдаланиш ҳолати, 
амалга оширилган ишлар” мавзусида матбуот анжумани 
бўлиб ўтди. Унда Саноат, радиация ва ядро хавфсизлиги 
қўмитаси мутасаддилари, Қурилиш ва уй-жой коммунал 
хўжалиги вазирлиги, Техник жиҳатдан тартибга солиш 
агентлиги раҳбарияти ҳамда ОАВ вакиллари иштирок 
этишди.

3Ҳудудлар

Бунинг учун ҳудуддан 7 гектар ер 
ажратилган. Ушбу замонавий дам олиш 
маскани қурилиш ишларининг умумий 
қиймати 25 миллиард сўмни ташкил эта-
ди. Қурилиш ишлари “Парвоз Комфорт” 
МЧЖ томонидан амалга оширилмоқда 
ва лойиҳаси “Мукаммал лойиҳа” МЧЖ 
томонидан ишлаб чиқилган.

Бухоро нефтни қайта ишлаш заво-
ди ҳомийлигида барпо этилаётган ёзги 
оромгоҳда болаларнинг мириқиб дам 
олиши ва вақтини сермазмун ўтказиши 
учун барча шароит яратилади. Жумла-
дан, кутубхона, ёпиқ сузиш мажмуаси 
ва IT хоналари, амалий тўгараклар учун 
махсус хоналар. Шунингдек, турли кон-
церт ва тадбирлар учун мўлжалланган 
очиқ саҳна, 400 ўринли амфитеатр ҳам 
барпо этилади. Лойиҳага асосан, ёзги ва 
қишки ошхона, 200 ўринли овқатланиш 
айвони ҳам мавжуд. Оромгоҳ ҳудудида 
100 ўринли 4 та ётоқхона, шунингдек, 
тиббиёт хонаси ва маъмурий бино ҳам 

барпо этилади. Шу билан бирга, мини 
футбол, теннис майдончалари, баскет-
бол ва волейбол ўйингоҳлари, стол тен-
ниси учун ёпиқ корт, резина қопламали 
спорт майдончалари ташкил этилади. 
Мусиқали фаввора, гулзор, ота-оналар 
ва қариндошлар билан ҳордиқ чиқа-
ришга мўлжалланган айвон, ўйин май-
дончалари ва бошқа қулайликлар ҳам 
кўзда тутилган. 

Ушбу оромгоҳ ёшлар ва оилалар 
учун мазмунли дам олиш имкониятини 
тақдим этиш билан бирга, ҳудуднинг 
иқтисодий ривожига ҳам ҳисса қўшади. 
Оромгоҳга олиб борувчи йўллар соз-
ланиб, маиший хизмат дўконлари ҳамда 
савдо шохобчалари ишга туширилади. 
Янги иш ўринлари яратилиб, туризм са-
лоҳиятини оширишга йўл очилади.

Маҳаллий аҳоли янги оромгоҳни ўз 
ҳудудининг янада гуллаб-яшнашига хиз-
мат қиладиган муҳим қадам, деб баҳола-
моқда.

2019 йилда Ўзбекистонда “Туризмни 
ривожлантириш концепцияси” тасдиқла-
ниб, унда 2025 йилга қадар соҳани янада 
юксалтиришнинг стратегик йўналишлари 
белгилаб берилгани юртимизда туризм-
ни янада юксалишига замин яратди. Бир 
қатор давлатларга визасиз тизим жорий 
қилиниб, айримлар учун электрон виза 
тизими соддалаштирилди. 

Қашқадарё вилояти ҳокимининг ту-
ризм, маданият, маданий мерос ва ом-
мавий коммуникациялар масалалари 
бўйи ча ўринбосари Алишер Закировнинг 
таъкидлашича, сайёҳлик салоҳияти ва 
туризм инфратузилмасини ривожланти-
риш ҳамда маҳаллий, хорижий туристлар 
оқимини ошириш бўйича алоҳида режа 
асосида ишлар олиб бориляпти. Унга 
кўра, Япония, Хитой ва Малайзия сингари 
туризм ривожланган мамлакатлар тажри-

баси ўрганилди. Шунга монанд ҳудуд-
ларда қурилиш ва бунёдкорликка йўнал-
тирилган истиқболли лойиҳалар амалга 
оширилаётгани натижасида шу кунгача 
Қарши ва Шаҳрисабз шаҳарлари ҳамда 
Чироқчи, Кўкдала, Қамаши каби туман-
ларнинг инфратузилмаси яхшиланди. 

Бу туманларда жаҳон талаблари да-
ражасидаги ўндан ортиқ меҳмонхона ва 
ресторанлар,  ошхона, хизмат кўрсатиш 
шохобчалари қурилди. Улар атрофдаги 
маҳаллалар  ободонлаштирилиб, кўп қа-
ватли турар жойларда таъмирлаш ва ре-
конструкция ишлари олиб борилди. Шу-
лар қаторида туризм талабига мос янги 
объектлар ҳам бунёд этилмоқда. Бундай 
ўзгаришлар маҳаллий сайёҳлар қаторида 
хорижий давлатлардан ташриф буюраёт-
ганларнинг ҳам эътиборини тортмасдан 
қолмаяпти. Шу кунгача Америка, Гер-

мания, Франция, Япония ва Хитой каби 
ўндан ортиқ давлатдан минглаб турист 
келиб, ҳудудларда жойлашган тарихий 
обидаларни кўриш ҳамда мукаммал ўрга-
ниш имкониятига эга бўлди. 

Қамаши туманининг Майданак ва 
Шаҳрисабз туманининг Мираки ҳудуд-
ларида сайёҳлик мажмуаларини қуриш 
юзасидан замонавий лойиҳаларни жорий 
этиш бўйича икки йил давомида кўплаб 
бунёдкорлик ишлари амалга оширилди. 
Биргина Ҳисор тоғ бағрида жойлашган 
сўлим Мираки қўрғонида ёзда тунаш 
учун дам олиш уйлари, ўндан ортиқ сай-
ёҳлик мажмуаси, аква парк, дор йўли, уй 
меҳмонхоналари, кино ҳамда концерт 
зали, ҳунармандлар маркази, истироҳат 
боғи, эко-қишлоқ, катталар ва болаларга 
мўлжалланган спорт майдончалари, экс-
тремал спорт мактаби, туризм майдонла-
ри, шунингдек, меҳмонхона, санаторий 
ҳамда ахборот маркази бунёд этилди. Бу 
ҳудуднинг бетакрор табиий иқлими ва 
сайёҳларни ўзига тортадиган жиҳатлари 
жуда кўп бўлгани сабабли, жорий йилда 
замонавий лойиҳа асосида ташландиқ 
бўлиб ётган 11 гектар ер майдонига ишлов 
берилиб, айни пайтда аҳоли ҳамда сай-

ёҳлар сайр қилиши учун Оқдарё ўзани 
бўйлаб 10 километр узунликда пиёда ва 
велойўлаклар ҳамда бошқа мажмуалар 
қурилиши давом этмоқда. Шунингдек, 
денгиз сатҳидан 1 минг 200 метр баланд-
ликда дам олиш мажмуаси, осма кўприк 
ҳамда зиплайнлар ҳам қурилиб, фойдала-
нишга топширилди. 

Бу каби бунёдкорликларни амалга 
оширишда Президентимизнинг Қашқа-
дарё вилоятида туризмни ривожлан-
тиришга 500 миллион АҚШ доллари 
миқдоридаги марказлаштирилган ва хо-
рижий инвестициялар йўналтирилиши 
ҳамда Ўзбекистон тикланиш ва тараққи-
ёт жамғармаси ҳисобидан 50 миллион 
АҚШ доллар ажратиш бўйича 2023 йил-
да имзолаган қарори алоҳида аҳамият 
касб этяпти. 

Бир сўз билан айтганда, ушбу сармо-
ялар туфайли транспорт инфратузилма-
сини янада яхшилаш, янги йўналишларни 
яратиш, рақамлаштириш, зарур объект-
лар қуриш, халқаро туризм компаниялари 
билан ҳамкорликда қўшимча зоналарни 
ташкил этиш, ҳудуд салоҳиятини халқа-
ро даражада тарғиб қилиш каби долзарб 
ишлар амалга ошириляпти.

Самарқандда ҳам қутлуғ касб соҳибларининг қўли-қў-
лига тегмайди. Янги иморатлар бунёд этиш, ҳалқимизнинг 
ўз ошиёнига эга бўлиши йўлидаги сай-ҳаракатига айниқса, 
тассанно айтмасликнинг иложи йўқ. Очиғи, қалби яратиш 
завқи билан лиммо-лим бу инсонлар меҳнатини машғуло-
тини аср мўьжизасига қиёслаш мумкин. 

– Ҳар қандай кишининг ҳаётдан рози бўлиб, ўз оиласи 
билан бахтли ва хотиржам яшаши, шубҳасиз, унинг ўз уйига, 
ошиёнига эга бўлишига боғлиқ, – деди вилоят Қурилиш ва 
уй-жой коммунал хўжалиги бош бошқармаси бошлиғи Баҳо-
дир Негматов. – Сўнгги йилларда давлатимиз раҳбарининг 
ташаббуси билан эҳтиёжманд, кам таъминланган, ногирон-
лик туфайли имконияти чекланган оилаларни уй-жой билан 
таьминлаш борасида олиб борилаётган инсонпарврлик 
сиёсати бунда ниҳоятда асқатмоқда. Натижада ҳар йили ўн 
минглаб ватандошларимиз ўз бошпанасига эга бўлиб, замо-
навий уйларда яшаётганлиги бунинг яққол исботидир. 

Вилоятда аҳолини уй-жой билан таьминлаш бораси-
даги ишларга назар солинса, янада қувончли натижалар-

га эришилаётганига ишонч ҳосил қилиш мумкин. Кейинги 
беш-олти йил ичида Самарқанд шаҳри ҳудудида юз минг 
аҳоли истиқомат қиладиган “Қорасув” массивининг барпо 
этилишининг ўзи катта меҳнат ва интилиш самараси, де йиш 
мумкин. Булунғур ва Ургут туманларида жадаллик билан 
тикланаётган “Янги Ўзбекистон” массивлари, Тайлоқ тума-
нидаги “Чароғбон” массиви, Самарқанддаги “Samarkand 
city”, “Smart city” шаҳарчаларида қад ростлаётган уй-жой-
ларни айтмайсизми? 

Булардан ташқари, тадбиркорларнинг шижоати билан 
вилоятнинг қатор ҳудудларида аҳоли учун йирик иншоот-
лар қурилиши авж олганлиги мақтовга лойиқдир. Мана, 
яқинда Самарқандда илк бор энг муҳташам осмонўпар 
биноларни ўз ичига олган “Бриллиант сити” мажмуасида 
ҳам ишлар жадаллик билан бошлаб юборилди. Ёки Прези-
дентимизнинг кўрсатмаси билан бир миллион нафар аҳоли 
яшашига мўлжалланган “Ширин” шаҳарчаси қурилишига 
старт берилгани ҳам улкан мақсадлар ва вазифаларнинг 
амалдаги рўёби дейишимизга асос бўлади. 

Дарҳақиқат, шундай. Сўз ва иш бирлигига садоқатли 
самарқандликлар тиним билмаяптилар. Аҳолининг кўпа-
йиши, ёш оилалар сонининг ортиб боришини олдиндан 
ҳисоблаб чиқиб, уларни вақтида янги, замонавий уй-жой 
билан таъминлашга киришилган. Колаверса, Ўзбекистон 
Республикаси Президентининг 2024 йил 30 апрелдаги 
PF-70-сонли Фармони асосида яқин орада кўҳна кентда 
11 300 хонадонли 182 та уй-жой қурилиши белгилангани 
эътиборга сазовор. Ана шу топшириқни бажаришнинг ўзи 
зиммамиздаги улкан мажбурият ҳисобланади. Шунга асо-
сан, эндиликда Самарқанд шаҳридаги “Қорасув”, Тайлоқ 
туманидаги “Чароғбон” мавзеси ҳамда “Янги Ўзбекистон” 
массивлари барпо этишга киришилмоқда. Демак, келгуси 
йилда ҳам Самарқандда яна минглаб хонадондан иборат 
замонавий ва шинам уйлар қад ростлайди. Миллонлаб 
юртдошларими ўз ошиёнига эга бўлиб, фаровон яшайди. 

Шунингдек, реновация дастури доирасида ҳам вилоят-
да бир қатор лойиҳалар амалга оширилмоқда. 

– Чиндан ҳам, уй-жойлар қуриш, янги массивлар бар-
по этиш соҳасида вилоятимизда кенг кўламли ишлар ба-
жарилиб, улар кўлами кенгайиб бораётганлиги қувончли 
ҳолат, – деди “Агромир” қурилиш компанияси раҳбари 
Зафар Жўрақулов. – Биз айни пайтда “Қорасув”да юзлаб 
осмонўпар хонадонлар қуриш билан бирга, Тайлоқда ҳам 
замонавий шаҳарчага асос солаяпмиз. Янги турар жой 
бинолари қаторидан мактаб, МТМ, савдо, тиббиёт ва маи-
ший хизмат кўрсатиш объектлари, боғ-роғлар, кўнгилочар 
масканлар ўрин олаётганлиги аҳолини мамнун этмоқда. 
Муҳими, бу бунёдкорлик ишларини кўрган одамларнинг 
эртанги кунга бўлган ишончи ҳам ортиб бормоқда.

Обиджоннинг раҳбарлиги-
даги жамоа яқинда туман ҳуду-
дидаги “Нурафшон” массивида 
барча қулайликларга эга бўлган 
5 қаватли, 40 хонадонли уйни 
қуриб, фойдаланишга топширди. 

Айни кунларда ушбу мас-
сивда 9 қаватли турар жой би-
носида қурилиш ишлари жа-
даллик билан олиб борилмоқда. 

Жамият аъзолари мазкур бино-
ни келгуси йилнинг куз ойла-
рида битириб, фойдаланишга 
топширишни ният қилганлар. 
Албатта, бу ишларни сифатли 
ва лойиҳада белгиланганидек 
амалга оширишда жамият иш 
юритувчиси Обиджон ва унинг 
шогирдлари фаоллик кўрса-
тишмоқда.

Шу кунларда ҳам бунёдкорлик 
ишларини жадаллаштиришга эъти-
бор кучайтирилган бўлиб, маҳал-
лалар кесимида ички йўлларни 
тартибга келтириш, ичимлик суви 
қувурларини алмаштириш, пиёда-
лар йўлакчасини қуриш ҳамда кўп 
қаватли уйларни таъмирлаш ва ре-
конструкция қилиш, шунингдек, ян-
гитдан қурилаётган объектларни 
муддатида фойдаланишга топшириш 
бўйича ҳаракат қилинмоқда. 

Масалан, якунланаётган йилнинг 
ўзида бўшаб қолган бино-иншоот-
лар ҳамда ташландиқ ҳолдаги ерлар 
тадбиркор ва инвесторларга узоқ 
муддатга берилгани ҳисобига ижти-
моий-иқтисодий юксалиш даражаси 
янада тезлашди. Жумладан, Россия, 
Хитой, Туркия ҳамда Жанубий Корея 
сингари давлатлар инвесторлари 
билан ҳамкорликда 100 миллион 
АҚШ доллари миқдорида инвести-
ция кредитлари ўзлаштирилиб, 21 
та ишлаб чиқариш корхонаси ишга 
туширилди. 2017 йилдан буён эса 
ҳудудда юздан ортиқ хорижий кор-
хона фаолият юритмоқда. Замонавий 
техника ва технологияларга таяниб 
иш юритаётган ана шу корхоналарда 
бугунги кунда нафақат Янгийўлдан, 
балки Қуйи Чирчиқ, Оққўрғон туман-
ларидан ҳам минглаб йигит-қизлар 
келиб меҳнат қилишмоқда. Корхона-
ларда тайёрланаётган турли хилда-
ги маҳсулотлар маҳаллий истеъмол 
бозорига чиқарилиши билан бир 
қаторда жорий йилнинг шу кунигача 
66,7 миллион АҚШ долларлиги хо-
рижга экспорт қилинди. 

Янгийўл тумани ҳокимининг қу-
рилиш ва уй-жой коммунал хўжали-

ги масалалари бўйича ўринбосари 
Баҳриддин Каримовнинг таъкидла-
шича, ҳудудда ишга туширилаётган 
бу сингари замонавий лойиҳалар 
мавжуд корхоналарнинг иқтисодий 
салоҳиятини янада кенгайтириши 
натижасида ижтимоий инфратузил-
мани ривожлантириш имконини 
яратмоқда. Қолаверса, яна кўплаб 
турар жойлар, мактаб ҳамда болалар 
боғчалари қурилиб, таълим, тиббиёт 
ҳамда бошқа соҳаларда хизматлар 
яхшиланмоқда. 

Бугунги кунда Янгийўл тумани-
даги имкониятлар ва хорижлик иш-
билармонларга яратиб берилаётган 
шароитлар туфайли инвестиция 
киритишга хайрихоҳлар сони янада 
ортмоқда. Жумладан, яқинда худди 
шу мақсадда Хитойнинг “Zhejiang 
Shaoxing Super Collar Textile Co., 
Ltd” компанияси билан ҳамкорликда 
текс тиль маҳсулотлари ишлаб чиқа-
риш учун “Байтиш” маҳалла фуқаро-
лар йиғинида жойлашган 1,3 гектар 
ер ажратилди. Тўғридан-тўғри 13 
миллион АҚШ доллари миқдорида 
киритилаётган инвестицияга биноан 
ҳамкорлик асосида ушбу майдонда 
2025 йил бошидан қурилиш-монтаж 
ишлари бошланади ва уч ой ора-
лиғида тўлиқ қувват билан ишлаши 
таъминланади. 

Муҳими, мазкур корхона ўз фа-
олиятини бошлагач, 200 нафардан 
ортиқ йигит-қизлар доимий иш ўрни-
га эга бўлади. Ҳозирги кунда маҳал-
ладаги касб-ҳунарга ўқитиш мар-
казида ишсиз ёшлар жалб қилиниб, 
бир неча хилдаги касбларга ўқитил-
моқда.

Ўз мухбиримиз.

БУХОРО ВИЛОЯТИ ҚАШҚАДАРЁ ВИЛОЯТИ

ТОШКЕНТ ВИЛОЯТИСАМАРҚАНД ВИЛОЯТИ

Янги оромгоҳ ҳудуд 
ривожига ҳисса қўшади

Зулфизар МАВЛОНОВА,  “O‘zbekiston bunyodkori” мухбири.

Президентимизнинг жорий йил 31 май – 1 июнь кунлари 
Бухоро вилоятига ташрифи ва вилоят фаоллари билан 
учрашуви чоғида Шофиркон туманида замонавий болалар 
ёзги оромгоҳини қуриш ташаббуси илгари сурилган эди. 
Мазкур топшириқ ижроси юзасидан ҳозирда тумандаги 
Хўжа Ориф номидаги маҳалла фуқаролар йиғини 
ҳудудида янги оромгоҳ қуриш ишлари бошланди.

ҚАШҚАДАРЁ ТУРИЗМ СОҲАСИДА  
УЛКАН САЛОҲИЯТГА ЭГА

Абдусами ҲАҚБЕРДИЕВ,  “O‘zbekiston bunyodkori” мухбири. 

Сайёҳлик салоҳияти дунё халқларини бирлаштириб, ўзга 
давлатнинг урф-одатлари, маданияти, санъати ва тарихини 
чуқур билишга, барча соҳаларда истиқболли ҳамкорликни 
йўлга қўйишга шароит яратади. 

Янги лойиҳалар 
янгийўлликлар 
имкониятини 

кенгайтирмоқда
Тошкент вилоятининг Янгийўл тумани катта 
имкониятларга эга ҳудудлардан бири бўлиб, мавжуд 
ресурслардан самарали фойдаланиш борасида кўплаб 
саъй-ҳаракатлар амалга ошириляпти. Айниқса, 
ижтимоий инфратузилмани ривожлантириш 
ва аҳолини турар жой билан таъминлашга 
йўналтирилган лойиҳалар асосида кўп қаватли турар 
жойлар, ижтимоий соҳа объектлари қурилмоқда. 

Эзгу мақсадларнинг амалдаги рўёби
Ҳамза ШУКУРОВ,  “O‘zbekiston bunyodkori” мухбири. 

Юртнинг обод ва кўркамлиги, одамларнинг тинч ва фаровон яшаши кўп жиҳатдан 
қўли гул қурувчилар, олиҳиммат бинокорларнинг самарали меҳнати, ғайрат-
шижоатига чамбарчас боғлиқ. Бугунги кунда мамлакатимизнинг қайси гўшасига 
борманг, қурувчилар тиним билмай ишлаётгани, яратувчилик ва бунёдкорлик 
намунасини кўрсатаётганлигига гувоҳ бўласиз. 

Зайлобиддин ЙИГИТАЛИЕВ, журналист.

Обиджон Ҳусанов – қарийб ўттиз йилдан 
ортиқ қурилиш соҳасида ишлаб, шу касбни  
қадрлаб келмоқда. Бугунги кунда у Фарғона 
вилоятининг Риштон туманида фаолият юритиб 
келаётган “Мадина” масъулияти чекланган 
жамиятида иш юритувчи. 

ФАРҒОНА ВИЛОЯТИ

Касбидан фахр топаётганлар

– Аввало, янги қабул қилинган Қонун 
ҳақида маълумот берсангиз.

– Мазкур Қонун Ўзбекистон Республи-
каси фуқаролари ва мамлакатимиз ҳуду-
дида доимий яшаб турган фуқаролиги бўл-
маган шахслар томонидан 2018 йил 1 майга 
қадар якка тартибда уй-жой қуриш орқали 
ўзбошимчалик билан эгаллаб олинган ер 
участкасига ҳамда унда қурилган бино-
лар ва иншоотларга нисбатан ҳуқуқлар-
ни эътироф этиш асослари ва тартибини 
белгилайди. Бир сўз билан айтганда, бу 
муҳим ҳужжат тасдиқланишини халқимиз 
ва тадбиркорларимиз ҳамда биз кадастр 
ходимлари ҳам анча вақтдан бери кутаёт-
ган эдик. Шуни алоҳида таъкидлаш жоиз-
ки, ўзбошимчалик билан эгалланган ерлар 
ва уларда қурилган уй-жойлар учун аввал 
ҳам икки марта “бир марталик акция” ўтка-
зилган эди. 

Яъни, Ўзбекистон Республикаси Вазир-
лар Маҳкамасининг 2016 йил 3 августдаги  
“2016-2017 йиллар даврида жисмоний ва 
юридик шахсларга тегишли бўлган кўчмас 
мулк объектларини ялпи хатловдан ўтказиш 
тўғрисида”ги, Ўзбекистон Рес публикаси 
Президентининг 2018 йил 21 июндаги 

“Фуқароларни ижтимоий қўллаб-қувват-
лаш бўйича қўшимча чора-тадбирлар 
ҳамда ўзбошимчалик билан қурилган турар 
жойларга нисбатан мулк ҳуқуқини эътироф 
этиш бўйича бир марталик умумдавлат ак-
циясини ўтказиш тўғрисида” 2018 йил 20 
апрелдаги ПФ-5421-сон Фармони ижроси-
ни таъминлаш чора-тадбирлари ҳақида”ги 
қарорлари асосида  2016-2017  ҳамда 2018-
2019 йилларда икки марта шундай акция 
ўтказилган. Бу жараёнда жуда кўпчилик 
фуқаролар кадастр ҳужжатига эга бўлди. 

Аммо акция муддати 2019 йил 1 май-
да якунлангач, фуқароларнинг ўз вақтида 
мурожаат қилмаганлиги ёки тўловларни 
вақтида амалга оширмагани каби саба-
бларга кўра, вилоятимизда яна 200 мингга 
яқин объект қонуний рўйхатдан ўтмасдан 
қолиб кетган эди. Аввалги “мулк ҳуқуқи-
ни эътироф этиш бўйича бир марталик 
умумдавлат акцияси”дан фарқли равишда, 
янги, Қонун кўпроқ муддат – 2028 йил 1 ян-
варга қадар амалда бўлади. Дастлабки ҳи-
соб-китобларга қараганда қонун ижроси 
билан вилоятимиздаги 350 мингдан зиёд 
кўчмас мулк эгаси кадастр ҳужжатига эга 
бўлади.

– Ҳуқуқларни эътироф этиш тартиби 
қандай? 

– Шу ўринда айрим жумлаларга аниқ-
лик киритиш зарур. Масалан, ортиқча 
эгалланган ер участкаси деганда, ер 
участкасига бўлган ҳуқуқларни бел-
гиловчи ҳужжатларда кўрсатилган ер 
участкаси майдонидан ортиқ бўлган, ер 
участкасининг чегарасидан ташқарида, 
унга туташ ҳудудда жойлашган ер май-
дони тушунилади. Ўзбошимчалик билан 
эгаллаб олинган ер участкаси эса – фуқа-
ролар, якка тартибдаги тадбиркорлар ва 
резидент бўлган юридик шахслар томо-
нидан ер участкасига бўлган ҳуқуқларни 
белгиловчи ҳужжатларсиз, шу жумладан, 
бундай ҳужжатлар йўқолган ёки тўлиқ 
расмийлаштирилмаган ҳолда эгаллаб 
келинаётган ёки ортиқча эгалланган ер 
участкасидир.

Буни аниқлаш ушун ахборот тизими 
яратилди ва ўндан ортиқ давлат идорала-

ри ўз ваколати доирасида хулосаларини 
беришни бошлади. Ҳар бир ҳолат “Ўзкос-
мос” агентлиги тақдим этган суратлар 
орқали таҳлили қилинганлиги сабабли 
иморатнинг қурилган санасини аниқлаш 
ҳеч қандай қийинчилик туғдирмайди. Фур-
сатдан фойдаланиб, фуқароларимиздан 
“Ишингизни тез ҳал қилиб бераман” дей-
диган фирибгарлардан узоқроқ бўлишла-
рини ва ўзлари ҳам турли ҳужжатларни 
олиб, идорама-идора югурмасликларини 
сўраб қоламиз! Чунки фуқаролар қаер-
гадир мурожаат қилишлари шарт эмас. 
Кадастр агентлиги томонидан ҳар йили 
режа-жадвал ишлаб чиқилади ва маҳал-
лий ҳокимликлар билан келишув асосида 
“маҳаллабай” ва “хонадонбай” иш ташкил 
қилинади. Кадастр хизмати томонидан 
барча уйлар хатловдан ўтказилади. Маса-
лан, бу ойда вилоятимизнинг барча 14 та 
туманидаги 42 та маҳаллада хатлов ишла-
ри бошлаб юборилди. 

– Мулк ёки эгалик ҳуқуқини эътироф 
этиш учун талаблар борми? 

– Албатта.  Ер участкаси бошқа шахсга 
ажратилмаган ёки аукционга чиқарилма-
ган бўлиши, ер участкасидан фойдала-
нишда низо бўлмаслиги, ер ва мол-мулк 
солиғи бўйича қарздорлик мавжуд эмас-
лиги, муҳофаза зонасида, суғориладиган 
ерда жойлашмаган бўлиши лозим. 

– Низолар қандай ҳал этилади? Тад-
биркорлар қурган ёки эгалланган ер ва 
иншоотлар ҳам кўриб чиқиладими? 

– Низоларни ҳал этиш Қонуннинг 
31-моддасида белгилаб қўйилган. Қонун-
га кўра, боғдорчилик ва узумчилик шир-
катлари ҳудудидаги турар жойлар ва улар 
эгаллаган ер, кичик саноат зоналари ҳу-
дудида 2020 йил 9 мартгача жойлашти-
рилган тадбиркорлик ери, давлат ордери 
билан хусусийлаштирилган бинолар ва 
уйлар эгалланган ер ҳамда ҳоким қарори 
билан мулк ҳуқуқи эътироф этилган бино-
лар ва уйлар эгаллаган ер участкаларига 
нисбатан ҳуқуқлар эътироф этилади. Шар-
ти шуки, ер участкалари бошқа шахсга 
ажратилмаган ёки аукционга чиқарилма-
ган, суғориладиган ерда жойлашмаган бў-
лиши, фойдаланишда низо, ер ва мол-мулк 
солиғи бўйича қарздорлик ҳамда муҳофа-
за зонасида бўлмаслиги лозим. 

– Ҳуқуқни эътироф этишда қанча 
тўлов амалга оширилади ва имтиёзлар 
ҳам борми? 

– Бир марталик тўловлар Тошкент 
шаҳрида – БҲМнинг 5 баравари, вилоят 
марказларида –  3 баравари миқдорида, 
вилоятлар бўйсунувидаги бошқа шаҳар-
ларда – 2 баравари миқдорида, бошқа аҳо-
ли пунктларида эса 1 баравари миқдорида 
тўловлар амалга оширилади. Имтиёзлар 1- 
ва 2-гуруҳ ногиронларига бор ва аввалги 
акция доирасида тўловни амалга оширган 
фуқаролар тўловдан озод этилади ҳамда 
“Ижтимоий ҳимоя ягона реестри”га кири-

тилган шахслар белгиланган тўловнинг 50 
фоизини тўлайди. 

– Ер билан боғлиқ салбий ҳолатларни 
олдини олиш учун чоралар кўриляпти-
ми? 

– Ер баланси ҳисоботлари фақатги-
на қоғоз жадвалларидаги рақамларда 
юритилганлиги боис, тегишли ўзгарти-
ришларни киритиб бориш инсон омили-
га боғлиқ бўлган эди. Ҳозир ундай эмас, 
барча жараёнлар рақамлаштирилган. 
“Узкад” ягона интеграциялашган дастур-
да ер майдонларининг бўлиниши, чега-
ралари ва ерга оид барча маълумотлар 
электрон хариталарда шакллантирилган. 
Ер ва мулк солиқларининг ҳисобланиши 
ҳамда тўланишида шаффофлик тамойил-
лари таъминланган. Ўзбошимчалик би-
лан эгаллаб олинган ер участкаларига 
ҳамда уларда қурилган бинолар ва ин-
шоотларга тааллуқли маълумотларни ва 
ҳужжатларни келишиш Кадастр агентли-
гининг ҳимояланган автоматлаштирил-
ган ахборот тизими орқали амалга оши-
рилади. Бунда инсон омили таъсир қила  
олмайди. 

Қолаверса, ижобий хулоса бериш 
биргина кадастр идораси ходимининг ва-
колатида эмас. Ўндан ортиқ ташкилот ва 
идоралар хулосаси ҳамда ер участкасига 
бўлган ижара ҳуқуқини ва унда қурилган 
бино-иншоотларга бўлган мулк ҳуқуқи эъ-
тироф этиш тўғрисидаги халқ депутатлари 
вилоят кенгашларининг қарор лойиҳала-
ри вилоят адлия бошқармалари томони-
дан ҳуқуқий экспертизадан ўтказилади. 
Бинобарин, янги  қонуннинг мазмун-моҳи-
ятини тушунтириш мақсадида кенг жамо-
атчилик ва кадастр ходимлари ўртасида 
30 дан ортиқ ўқув семинарлари ўтказилди. 
Оммавий ахборот воситалари, интернет 
тармоқлари орқали 70 дан зиёд маълумот 
эълон қилинди. 

– Суҳбатингиз учун ташаккур!

2024 йилнинг 1 январидан 18 декабрь 
ҳолатига кўра, “Shaharsozlik hujjatlarini 
ekspertiza qilish Respublika markazi” ДМ 
Сирдарё вилояти ҳудудий бошқармаси-
да бир қатор ишлар амалга оширилди. 
Хусусан, Давлат дастурлари, Ҳукумат қа-
рорлари ва бошқа дастурлар доирасида 
жами 1137 та объектнинг лойиҳа ҳужжат-
лари шаҳарсозлик нормалари ва қоида-
ларига мувофиқ кўриб чиқилиб, давлат 
экспертизасидан ўтказилган. Уларнинг 
1088 тасига ижобий ҳамда қолган 49 та-
сига салбий хулоса берилган.

Шунингдек, объектларнинг ишлаб 
чиқилган лойиҳа-смета ҳужжатлари 
бўйича жами қиймати 4 492,4 млрд (тўрт 
триллион тўрт юз тўқсон икки миллиард 
тўрт юз миллион) сўм миқдорида маблағ 
экспертиза кўригига тақдим этилган 
бўлиб, экспертиза жараёнида қурилиш 
меъёрларига мувофиқ техник ва иқтисо-
дий лойиҳавий ечимлари қўлланилган 
ҳолда 367,2 млрд сўм маблағ тежалиши-
га эришилди. Объектларнинг қурилиш 
ишлари учун экспертиза томонидан 
4 124,8 млрд сўм маблағ тавсия этилди. 

Шу билан бирга, жорий йилда жами 
245 та ижтимоий соҳа объектлари экс-
пертиза кўригидан ўтказилди. Қолавер-

са, “Ташаббусли бюджет” лойиҳасини 
янада такомиллаштириш ҳамда фаол 
маҳаллаларни қўллаб-қувватлаш чо-
ра-тадбирлари дастури доирасида 276 
та объект экспертиза кўригидан ўтка-
зилган бўлиб, уларнинг 79 таси хусусий 
кўп қаватли уй-жойлар, 371 таси инфра-
тузилма, 23 таси саноат, 34 таси ҳуқуқни 
муҳофаза қилиш, 14 таси савдо ва уму-
мий овқатланиш ҳамда 95 таси бошқа 
объектлардан иборат. 

Булардан ташқари, бошқарма экс-
пертлари томонидан Ўзбекистон Рес-
публикаси Президенти фармонлари, 
қарор ва фармойишлари ҳамда Вазир-
лар Маҳкамасининг фармонлари, қа-
рорлари, фармойиш ва баённомалари 
ижросини таъминлаш бўйича ҳам қатор 
ишлар амалга ошириляпти. Бугунги кун-
га қадар еdo.ijro.uz платформаси орқали 
жами 220 та тегишли топшириқ келиб 
тушган бўлиб, шундан 197 таси ўз муд-
датида бажарилган ҳамда қолган 9 таси 
ҳам белгиланган муддатида бажарили-
ши кутилмоқда.

Келгуси йилда ҳам ғайрат ва шижоат 
билан ишлаб, иншоотларнинг сифатли, 
мукаммал ва пухта барпо этилишига 
ҳисса қўшишни мақсад қилганмиз.

– Давлат дастурлари доирасида Оролбўйи мин-
тақасидаги шаҳар-туманларда ҳам бири-бирини так-
рорламайдиган кўп қаватли уйлар, маъмурий бинолар, 
мактаб ҳамда боғчалар қурилиб, фойдаланишга топ-
шириляпти. Иншоотларнинг мустаҳкам ва талаб дара-
жасида бўлиши эса кўп жиҳатдан сиз меҳнат қилаёт-
ган ташкилотга ҳам боғлиқ. Бош мутахассис сифатида 
ҳозирда амалга оширилаётган ишлардан кўнглингиз 
тўляптими? 

– Охирги йилларда шаҳар ва туманларнинг ижти-
моий ҳамда ишлаб чиқариш инфратузилмаси тубдан ўз-
гариб бормоқда. Замонавий турар жойлар, маданий ва 
маиший объектлар қурилаётгани натижасида минглаб 
киши уй-жойли ҳамда доимий иш ўрнига эга бўляпти. Би-
нокорлик ишлари ходимларимиздан энг аввало, ҳар бир 
объект учун тайёрланган лойиҳа ҳужжатларини мукам-
мал ўрганишни талаб этади. Бунинг сабаби шуки, охир-
ги йилларда Қорақалпоғистон Республикасида иқлим 
шароитининг кескин ўзгаргани ҳудудларнинг ер ҳолати 
ва балл банитетига ҳам катта таъсир ўтказди. Шу боис, 
қурилаётган иншоот учун тайёрланган лойиҳа, масалан, 
Амударё туманига мослашган бўлса, Бўзатов туманига 
мутлақо мос келмаслиги мумкин. Шунинг учун, мутахас-
сисларимиз қишлоқ хўжалиги соҳаси ходимлари билан 
ҳамкорликда қурилиши мўлжалланган ҳудуд ерлари бел-
гиланган талабларга тўлиқ жавоб беришини батафсил 
ўрганиб чиққач, сўнгра рухсат беришади.

Ҳар қандай соҳа мутахассиси касбига садоқат билан 
ёндашса камчиликлар бўлмайди, бажарган ишидан фахр-
ланади. Шу сабабли, “Сон эмас, сифат муҳим”, деган шиор-
га амал қилиб, шаҳарсозлик ҳужжатлари талаблари бўйи-
ча ҳар бир объект мукаммал экспертизадан ўтказиляпти.

– Объектлар экспертизадан ўтказилаётганда асо-
сан, қандай камчиликлар кўзга ташланяпти? Уларни 
бартараф этиш учун нима ишлар қилинмоқда? 

– Жорий йилнинг 1 декабрь санаси бўйича “Шаффоф 
қурилиш” миллий ахборот тизимидаги “Лойиҳа-сме-
та ҳужжатларини экспертизадан ўтказиш” электрон 
платформаси орқали келиб тушган 1 134 та объектнинг 
лойиҳасига йиғма эксперт хулосалари тақдим этилди. 
Экспертиза жараёнида лойиҳа ечимлари яхшиланиб, 
норматив талабларга мослаштириляпти. Асоссиз назар-
да тутилган харажатлар чиқариб ташланяпти. Бинонинг 
пойдеворига ишлов бериш, фойдаланилаётган техника-
ларга ортиқча харажат қилиш ҳамда қурилиш матери-
аллари учун тўловларни энг юқори даражада кўрсатиш 
каби камчиликлар учраяпти. 

Ўз вақтида бу сингари ҳолатларнинг олди олингани 
туфайли йилнинг ўтган даврида ортиқча харажатларни 
чиқариб ташлаш ҳисобига 190,563 млрд сўм маблағ те-
жаб қолинди. Масалан, 87 та объектда ишлаб чиқилган 
лойиҳа-смета ҳужжатларининг қиймати 614,794 млрд 
сўмни ташкил этиши кўрсатилган бўлиб, экспертиза 
кўригидан сўнг тавсия этилган қиймат 540,992 млрд сўм 
этиб белгиланди. 

– Ижтимоий соҳа объектлари юқорида келтирилган 
мисолдан мустасноми ёки уларда ҳам қиймат кўрсат-
кичларида тафовут кузатиляптими? 

– Дастур доирасида 2024 йилда режалаштирилган 
ижтимоий соҳа объектларидан 59 та мактаб, мактабгача 
таълим ташкилотлари ҳамда соғлиқни сақлаш иншоотла-
рини қуриш, реконструкция қилиш ва мукаммал таъмир-
лаш бўйича ишлаб чиқилган лойиҳа-смета ҳужжатларига 
йиғма эксперт хулосалари такдим этилди. Уларнинг даст-
лабки қиймати 299,157 млрд сўмга тенг бўлиб, экспертиза 
таҳлилидан кейин иқтисод қилинган маблағ 25,210 млрд 
сўмни ташкил этди. 

Шу билан бирга, бошқа дастурлар ҳамда хусусий ин-
вестиция маблағлари ҳисобидан молиялаштириладиган 
объектларнинг 1 047 тасига тақдим этилган йиғма экс-
пертизадан ҳам 116,761 млрд сўм маблағ иқтисод қилинди. 

– Экспертиза ҳужжатларини белгиланган тартибда 
кўриб чиқишда муддат қўйиладими ёки йўқми? 

– Ҳар қандай объект учун белгиланган қурилиш 
ишлари муддатидан кечикмаслиги керак. Бир соат ке-
чиккан иш, қурувчилар ишини ойларга чўзиб юбориши 
мумкин. Шу боис, зарур пайтда туну кун ишлаш талаб 

этилади. Олис туманларда эса бу масала бўйича режа 
ишлаб чиқилади. Давлат дастурлари бўйича бугунги 
кунда қурилиш ва таъмирлаш ишлари асосан туман-
лар кесимида амалга оширилмоқда. Масалан, Амударё 
туманида 63 та, Берунийда 37 та, Бўзатовда 13 та, Чим-
бойда 41 та, Элликқалъада 36 та, Кегейлида 31 та, Мўй-
ноқда 9 та, Нукус шаҳрида 96 та, Нукус туманида 51 та, 
Қўнғиротда 79 та, Қонликўлда 28 та, Қораўзакда 24 та, 
Шуманайда 25 та, Тахиатошда 77 та, Тахтакўпирда 31 
та, Тўрткўлда 30 та ҳамда Хўжайлида 27 та объектнинг 
лойиҳа-смета ҳужжатлари жорий йилнинг ўзида белги-
ланган тартибда кўриб чиқилиб, йиғма экспертиза хуло-
салари тақдим этилди. Ўз муддатида бу борадаги зарур 
ишлар бажарилгани учун буюртмачи ёки қурувчи таш-
килотлардан эътирозлар бўлгани йўқ. 

– Объектларни экспертизадан ўтказиш ва хулоса 
бериш осон иш эмас. Бунинг учун ҳар бир ходимдан 
кучли билим ва масъулият талаб қилинади. Жараёнда 
соҳага дахлдор янгиликларни ўзлаштириш масаласи 
ҳам асосий талаблардан бири ҳисобланади. Шу ҳақда 
тўхталсангиз. 

– Албатта, нафақат биз, балки ҳар қандай соҳа вакили 
кундалик янгиликлардан бохабар бўлиши шарт. Шунинг 
учун бошқармада фаолият юритаётган барча ходимлар 
Ўзбекистон Республикаси Қурилиш ва уй-жой комму-
нал хўжалиги вазирлиги ҳамда “Shaharsozlik hujjatlarini 
ekspertiza qilish Respublika markazi” ДМ томонидан Нукус 
шаҳрида ташкил этилаётган малака ошириш курслари-
га жалб қилинмоқда. Шу кунгача сметачи, конструктор, 
архитектор, муҳандислик тармоқлари, ёнғин хавфсизли-
ги йўналишиларига масъул мутахассислар белгиланган 
тартибда малака ошириб, тегишли тартибда сертификат 
олишди. 

Келгуси йилга ҳам режалар бисёр. Хусусан, лойи-
ҳа-смета ҳужжатларини белгиланган талабларга жавоб 
берадиган, сифатли қилиб топшириш ҳамда ҳар бир 
объектнинг конструктив ечимидан тортиб, энергия те-
жамкорлиги, ёнғин хавфсизлиги, смета кўрсаткичларини 
профессионал баҳолашда самарали тизим яратиш бўйи-
ча зарур ишлар узлуксиз давом эттирилади. Бунинг учун 
“Йўл харитаси” ишлаб чиқилган.

– Суҳбатингиз учун ташаккур!

Ер участкаларига эгалик ҳуқуқи эътироф этилади
Ўзбекистон Республикаси Президенти томонидан 2024 йил 
5 августда имзоланган “Ўзбошимчалик билан эгаллаб 
олинган ер участкаларига ҳамда уларда қурилган бинолар ва 
иншоотларга бўлган ҳуқуқларни эътироф этиш тўғрисида”ги 
Қонун кучга кирди. 
Бундан кўзланган асосий мақсад – ўзбошимчалик билан 
эгаллаб олинган ер участкаларига ҳамда уларда қурилган 
бинолар ва иншоотларга бўлган ҳуқуқларни эътироф этиш 
билан боғлиқ муносабатларни тартибга солишдан иборат. 
Мухбиримиз Муҳиддин МАҒЗУМОВ Кадастр агентлиги 
Давлат кадастрлари палатасининг Наманган вилояти 
бошқармаси бошлиғи Музаффаржон ТУРСУНБАЕВ билан 
суҳбатлашди. 

2025 ЙИЛДА РЕЖАЛАР БИСЁР
Президентимизнинг 2023 йил 
25 декабрдаги “2024 — 2026 йилларда 
Ўзбекистон Республикасининг 
ижтимоий ва ишлаб чиқариш 
инфратузилмасини ривожлантириш 
чора-тадбирлари тўғрисида”ги ПҚ-404-
сонли қарорига асосан, инвестиция 
дастури доирасида  Оролбўйи 
минтақасида ҳам муҳим ишлар амалга 
оширилмоқда. Хусусан, қурилаётган 
объектларнинг шаҳарсозлик 
ҳужжатлари тегишли нормаларга 
биноан, сейсмик мустаҳкамлик, 
ёнғинларга бардошлилик, 
энергиятежамкорлик асосида 
экспертиза қилиниб, йўл қўйилган 
камчиликлар ўз ўрнида бартараф 
этилмоқда. 
Жорий йилда амалга оширилган ишлар 
юзасидан мухбиримиз Абдусами 
ҲАҚБЕРДИЕВ “Shaharsozlik hujjatlarini 
ekspertiza qilish Respublika markazi” 
ДМ Қорақалпоғистон Республикаси 
бошқармаси бош мутахассиси 
Руслан СЕРИМБЕТОВ билан 
суҳбатлашди. 

Саидаҳмад БАҲОДИРОВ,  
“Shaharsozlik hujjatlarini ekspertiza qilish  
Respublika markazi” ДМ Сирдарё вилояти ҳудудий 
бошқармаси бошлиғи.

Келгуси йилда ҳам 
ғайрат ва шижоат 
билан ишлашда  
давом этамиз

ЭНИГА:
1. Қурмоқ, ясамоқ, ... қилмоқ. 5. Париждаги Лувр музейи пирамидасининг асосий сифати. 

8. Ўзбек ижодкорлари томонидан суратга олинган бадиий фильм. 11. Қорамолларга берила-
диган, оқсилга бой озуқа.  13. ... Куртуа – бельгиялик футболчи, машҳур дарвозабон. 14. Ўтга 
чидамли, кислота ва ишқор таъсир қилмайдиган, иссиқлик ва электрни ўтказмайдиган толали 
минерал. 15. Юз йил. 16. Куч – ... да (Амир Темур). 18. Марказий Осиёдаги энг йирик шаҳар. 19. 
Абдуқодир Ҳусанов клуби. 20. Қисқа муддат, лаҳза. 21. Ер ўлчов бирлиги. 22. Кийим, кўрпача 
каби нарсаларнинг ташқи, сиртқи қавати. 24. “ ... Каренина!” (Л.Толстой асари). 25. Шаҳрисабз-
нинг қадимги номи. 27. Қозоғистон пойтахти. 29. Юнгдан босиб ишланган палос. 30. Шарт 
майли қўшимчаси. 32. Ўнг томони силлиқ, жун ёки ярми жун мато. 34. Швейцария ва Италия 
чегарасидаги кўл ҳамда шу кўл бўйидаги машҳур шаҳар. 37. Абу Али ... Сино. 38. Аёллар исми. 
39. Қуёш тизимидаги сайёра. 40. ХХ асрнинг 60-80 йилларида, айниқса, Тошкент шаҳри архи-
тектурасининг ўзгаришига муҳим ҳисса қўшган давлат арбоби. 45. Дурадгорлик ва бинокор-
лик ишларида сатҳнинг текислигини аниқлаш учун ишлатиладиган асбоб. 48. Ғилдиракли юк 
ташиш мосламаси. 49. Ҳозирги Ироқ ҳудудида топилган машҳур минора. 50. Тўй ...и билан тўн 
битар (мақол). 52. Иморат, бино. 53. Франциянинг йирик шаҳарларидан бири. 54. Сомсаси би-
лан машҳур бўлган туман. 55. Юз кўринишининг муайян ифодаси. 56. ...новвот қовун нави. 58. 
Қаҳва тури. 59. 2010 йилда қишки Олимпиадага мезбонлик қилган шаҳар. 

БЎЙИГА: 
2. Тож Маҳал жойлашган шаҳар. 3. Куала-Лумпурдаги машҳур эгизак минораларга берил-

ган ном. 4. Ёрқин, нурли, порлоқ. 5. Геодезик асбоблар ўрнатиладиган уч оёқли йиғма асбоб. 
6. Бадиий асарда тасвирланган воқеа-ҳодисаларнинг баёни. 7. Яшил ўсимликларда ёруғлик 
таъсирида карбонат ангидрид ва сувдан органик моддаларнинг ҳосил бўлиш жараёни. 8. 
Жанубий Америкадаги чўл. 9. Китобларнинг электрон шаклини ўқиш имконини берувчи қу-
рилма. 10. ... Лейк Сити, 2034 йил Олимпия ўйинларини қабул қилиши кутиладиган АҚШдаги 
шаҳар. 12. Уйнинг киравериши, бўсаға. 17. “... билдинг” – 1930 – 1931 йилларда дунёнинг энг ба-
ланд биноси. 22. Далил сифати. 23. Мулк эгаларининг тадбиркорлик фаолияти билан шуғул-
ланмасдан ер ёки мол-мулкдан фоиз шаклида мунтазам оладиган даромади. 25. Уйни исита-
диган ўчоқ. 26. Яшаш ёки бошқа мақсадлар учун қурилган бино. 28. Сутканинг бир қисми. 31. 
Инсон ёки бошқа мавжудот атрофида шаклланадиган энергия майдони. 33. ...-ҳаво, иқлим. 
35. Мирзо Улуғбекнинг шогирди – ... Қушчи. 36. ... атиқа – қадимги ёдгорликлар. 41. Майин 
шамол. 42. Испаниялик машҳур рассом – Сальвадор ... . 43. Полякларнинг йирик шаҳри. 44. 
Икки карра олимпия чемпиони Баҳодир .... 46. Ҳашарга хос муҳит. 47. Ернинг паст-баландли-
гини бирор нуқтага нисбатан ўлчайдиган геодезик асбоб. 49. Дурадгорнинг иш қуроли. 51. 
Таниқли фазогир, Гагариннинг дублёри. 55. Автомат русуми. 57. Отлардан инкор маъносида-
ги сифатлар ҳосил қилувчи олд қўшимча.

Цемент-бетон қопламали йўл тўшамаларининг 
иқтисодий жиҳатдан мақсадга мувофиқлиги шун-
даки, хизмат муддати нобикр конструкцияларга 
қараганда икки ҳисса (15-20 йил) ортиқ, яъни 30-
40 йилни ташкил қилади. Бу ўтган асрнинг 70-80 
йилларидаги тажрибаларда синаб кўрилган. Це-
мент-бетон қопламаларнинг юзаси очиқ рангда 
бўлгани сабабли, уларни кечаси ёритиш учун 20 
фоиз кам энергия сарфланади. Бундай қоплама-
ларнинг оғир юк автомобиллари таъсири остида 
бузилиши асфальт-бетонга қараганда анча камдир. 
Шунинг учун ҳаракат тезлигининг камаймаслиги ҳи-
собига автомобиль тахминан 5-10 фоиз кам ёнилғи 
сарфлаб, табиатга чиқарадиган ташлама миқдо-
ри ҳам кам бўлади. Бу, ўз навбатида, цемент-бетон 
қопламанинг экологик томондан ҳам қулайлигини 
билдиради. Қолаверса, портландцемент ишлаб 
чиқариш борасида битумга қараганда анча кўп хо-
машё захираларига эгамиз.

Бироқ шуни ҳам ҳисобга олиш лозимки, це-
мент-бетон қопламани қуриш ижодий ёндашув ва 
эътиборни, техник жиҳатдан юқори даражада қурол-
ланишни, юксак малакани, технологик жараёнларни 
аниқ ҳамда мукаммал ташкил қилинишини талаб қи-
лади. Ишлатилаётган материаллар ва бажарилаётган 
технологик жараёнларнинг сифатига эьтиборсизлик 
қилинса, цемент-бетон қоплама асфальт-бетондан 
анча қимматга тушиши мумкин.

Давлатлараро стандарт ГОСТ 25192-2012 “Бетон-
лар. Таснифланиши ва умумий техник талаблар”га 
мувофик, бетонлар бир қатор белгиларга кўра тав-
сифланади. Хусусан, коррозия турларига чидамлили-
ги, боғловчининг тури, тўлдиргичлар тури, тузилиши, 
мустаҳкамлиги, мустаҳкамликка эришиш суръати, ўр-
тача зичлиги, музлашга чидамлилиги, сув ўтказмасли-

ги, едирилувчанлиги кабилар шулар жумласидандир. 
Бетонни ёмон парвариш қилиш ва бошқа бир қатор 
омиллар қопламалар юзасида сиқилиш ёриқлари 
пайдо бўлишига олиб келади. Яқин вақтгача сиқилиш 
ёриқларини йўқ қилиш жуда қийин деб ҳисобланар 
эди. Чунки тегишли таъмирлаш технологиялари ҳам 
мавжуд эмас эди. Ҳозирги вақтда ушбу мақсадлар 
учун цемент-сув суспензиялари суперпластиклашти-
рувчилар қўшилган ҳолда сув-цемент нисбати 0,5-0,7 
бўлган нозик дисперсли цементлар қўлланила бош-
ланди.

Бетоннинг мустаҳкамлик кўрсаткичлари бўйича 
уларнинг кафолатланган қийматлари, яъни синфлари 
белгиланади. Бетоннинг мустаҳкамлик бўйича син-
фи – амалдаги стандарларга мувофиқ аниқланадиган 
базавий наъмуналари мустаҳкамлиги билан лойиҳа-
да белгиланган ёшида аниқланади. Юқори тезликда 
ишлайдиган бетон қоригичда (3000-7000 айл/мин) 
бетон аралашмаси 1-3 дақиқа аралаштирилгандан 
сўнг, суспензия жуда юқори пенетрацион қобилият-
га эга бўлади. Чўткалар ёрдамида у бетонга сингиб 
кетгунча ишлов бериладиган юзага қўлланилади ва 
ишқаланади. Кейин қоплама юзаси маълум парда 
ҳосил қилувчи материаллар ёрдамида сақланади. Бу 
жараён анча узоқ давом этади, шунинг учун кўпинча 
сувдаги натрий фтор силикат ёки синк эритмаларига 
асосланган сингдирувчи композициялар қўлланила-
ди. Улар бетоннинг ғоваклари ва ёриқларида қийин 
эрийдиган бирикмалар ҳосил қилади. Аммо бетон 
 қопламасининг эксплуатацион хусусиятларининг 
узоқ муддат сақланишини таъминлайди.

Кўприк қаватининг бетон ҳимоя қатлами сув ўт-
казувчанлигини пасайтириш, уни махсус бирикма-
лар билан сингдириш орқали ҳам амалга оширилади. 
Ушбу мақсадлар учун бир ва иккита аралаштирилган 
натрий ҳамда калий фосфатлари қўлланилганда, улар 
цемент тошларининг калций гидроксиди билан ўзаро 
таъсир қилиши мумкин. Бундай ҳолда сувда эримай-

диган калций фосфатлари ҳосил бўлиб, ҳимоя қатла-
мидаги ғовакликлар ва ёриқларни ёпиб қўяди.

Ўзбекистон Республикасида қўлланиладиган шим-
дирувчи препаратнинг ҳаракати ана шу тамойилга 
асосланади. Препарат истеъмоли ҳимоя қатламининг 
1 метр квадрат учун 350-500 граммни ташкил қилади. 
5 кунлик оралиқ билан уч марта шимдиришдан кейин 
сув ўтказувчанлиги 2,5-4 баравар камаяди. Ҳарорат ва 
намликнинг ўзгариши бетонда юза нуқсонларини кел-
тириб чиқаради. Улар ўзларини уқаланиш ва сиқилиш 
ёриқлари шаклида намоён қилади.

Шундай қилиб, чуқур уқаланишларни тузатиш ва 
бартараф этиш учун фракцияланган кварц қуми би-
лан эпоксид қатронидан ташкил топган аралашма-
дан фойдаланиш мумкин. Юқори ҳароратда эриши 
мумкин бўлган ва кейинги совиш давомида плёнкали 
ғовакли қопламалар ҳосил қиладиган кукунли по-
лимерлар ёрдамида бетон қопламаларининг сирт 
қатламини таъмирлашнинг маълум усули мавжуд. Бу 
уларни қўллаш усуллари ва полимер материаллар-
дан қопламаларни тайёрлашнинг анъанавий техно-
логияси ўртасидаги фарқдир. Кенг қўлланиладиган 
аморф кукунли полимерлардан бири бу – поливи-
нилбутирал (ПВБ) ҳисобланади.

Хулоса сифатида шуни таъкидлаш мумкинки, фи-
зик-кимёвий механика юқори сифатли материаллар-
нинг янги турлари ва уларни ишлаб чиқариш учун 
оптимал технологик жараёнларни ташкил қилиш-
га мўлжалланган. Фаоллаштириш технологиялари 
уларни ишлаб чиқиш, амалга ошириш ва такомил-
лаштириш билан боғлиқ барча қийинчиликларни ен-
гиб ўтишга арзийди, деб ишониш учун барча асослар 
мавжуд. Шу билан бирга, барча технологик ечимлар 
умумий мақсадга бўйсундирилиши, натижада олин-
ган материалларнинг оптимал тузилмаларига мини-
мал ресурс харажатлари ва максимал атроф-муҳит 
муҳофазаси билан чидамлилигини оширишга эри-
шиш мумкин. 

“ШАҲРИСАБЗ” 
кроссворди

ТУҒИЛГАН 
КУНИНГИЗ
муборак 
бўлсин!

2024 йил декабрь ойининг  
24-26 саналарида  

таваллуд айёмларини 
нишонлайдиган

Ўзбекистон Республикаси Қурилиш 
ва уй-жой коммунал хўжалиги вазирлиги 
Мақсадли дастурлар ижросини мони-
торинг қилиш ва буюртмачи хизматлари 
билан ишлаш бўлими бош мутахассиси 
Сардор Эламонов, 

“Qurilish sohasida axborot-kommu-
nikatsiya texnologiyalarini rivojlantirish 
markazi” инсон ресурсларини ривожлан-
тириш ва бошқариш бўйича мутахассиси 
Фахриябону Искандарова,  

“Коммунал лойиҳа илмий-тадқиқот 
институти” Давлат муассасаси “Шимо-
лий” филиали Лойиҳа бош архитекто-
ри Мангитбай Худайбергенов, етакчи 
муҳандис Фазилбек Казакбаев, 

“Ташгипрогор” АЖ бўлим бошлиғи 
Ҳикоят Миралимова, 

“Ўзоғирсаноатлойиҳа” АЖ МТ ООПР 
ҳайдовчиси Умиджон Башируллаев, 
ООРТР гуруҳ раҳбари Альбина Асфан-
диярова, 

Қорақалпоғистон Республикаси Қон-
ликўл тумани қурилиш ва уй-жой комму-
нал хўжалиги бўлими бошлиғи – туман 
бош архитектори Жолдасбай Абдиуаи-
тов, Тахиатош тумани қурилиш ва уй-жой 
коммунал хўжалиги бўлими бошлиғи – ту-
ман бош архитектори Атабек Машари-
пов, Шуманай тумани қурилиш ва уй-жой 
коммунал хўжалиги бўлими бошлиғи – ту-
ман бош архитектори Алишер Сапашов, 
Қурилиш ва уй-жой коммунал хўжалиги 
соҳасида ҳудудий назорат қилиш инс-
пекцияси етакчи мутахассиси Куралбай 
Ҳамдуллаев, 

 
Қашқадарё вилояти Қарши шаҳри-

даги “Юксалиш-Келажак профессионал 
бошқарув компанияси” МЧЖ бош дирек-
тори Ибодат Холиқбердиеваларни та-
валлуд куни билан чин дилдан муборак-
бод этамиз.

УЛАРГА УЗОҚ УМР,  
ОИЛАВИЙ ХОТИРЖАМЛИК,  
МУСТАҲКАМ САЛОМАТЛИК 

ТИЛАЙМИЗ!

Автомобиль йўлларини 
таъмирлашнинг 

замонавий технологиялари
Ровшан БОБОЖОНОВ,  Жиззах политехника 
институти Йўл муҳандислиги кафедраси  
катта ўқитувчиси.

Ҳозирги вақтда йўл бетонларини 
ишлаб чиқаришда экологик 
хавфсизлик ва энергия 
харажатларини камайтириш 
муҳим масала ҳисобланади. Шу 
сабаб, бугунги кунда анъанавий 
материаллар сифатини ошириш, 
шунингдек, юқори мустаҳкамлик 
ва чидамлиликка эга бўлган янги 
материалларни яратиш устида 
изланишлар олиб борилмоқда. 
Ушбу усуллардан бири – анъанавий 
бетоннинг ижобий хусусиятларини 
ўзида мужассам этган ва юқори 
мустаҳкамлик, чидамлилик билан 
ажралиб турадиган йўл композит 
материалларидан фойдаланишдир.


